
Я Н Г И  Ҳ А Ё Т  У Ч У Н, Я Н Г И  Ў З Б Е К И С Т О Н  У Ч У Н !

Ўткир ҲОШИМОВ: 

УСТОЗ – отангдан 
улуғ, деганлари  
бежиз эмас.  
Ота ҳаёт беради. 
Устоз эса яшашга 
ўргатади.  
Туғилишдан кўра 
яшаш қийинроқ...

¥а±т µикмати

Азалдан таомил шундай: янги йил 
бошланса, ўтган йили барча  
соҳаларда эришилган катта-кичик 
ютуқ-муваффақиятлар обдон таҳлил 
қилинади ва ўз навбатида  
эришилмаган довонлар, яъни йўл 
қўйилган камчиликлар танқидий  
назар билан кўриб чиқилади. 
Хўш, энди тарих мулкига  айланган 
2024 йил Ўзбекистоннинг  
ижтимоий-сиёсий, иқтисодий  
ҳаётида қандай из қолдирди?  
Халқ фаровонлиги, турмуш  
даражамиз, бунёдкорлик бобида  
ва бошқа жабҳаларда қандай  
ўзгаришлар содир бўлди? Жаҳон 
ҳамжамияти олдидаги нуфузимиз  
қай даражада ошди?
Бу каби ўнлаб, юзлаб саволларга, 
албатта, жавоблар топилиши  
зарур. Шунинг учун ҳам  
2025 йилнинг аввалида ўтган йили 
маънавий, иқтисодий ва ижтимоий 
тармоқлар кесими бўйича  
экспертлар, журналистлар томонидан 
тайёрланган айрим  мақолаларни  
эътиборингизга ҳавола қиламиз.

3c.

Таклиф ва муаммонинг  
катта-кичиги йўқ

3c.

Ўзбекистон тадбиркорлар 
мамлакатига айланади!

4c. 6c.

ЙИЛ БОШИДА...ЙИЛ БОШИДА...

САРҲИСОБ!САРҲИСОБ!

Сув ҳаёт-мамот
масаласими?

Миллат ғурури 
нима?

Вақтнинг шиддатини кўринг, кечагина ян-
ги йилни кутаётган эдик: бир киприк қоққуни-
мизча 2025 йилнинг биринчи  
ҳафтаси ниҳоясига етиб қолди. Ўтган  
йилнинг кузи адоғида парламент ва маҳаллий 
кенгашларга сайловлар бўлиб ўтгач, айрим 
шошқалоқ блогерлар ижтимоий тармоқларда 
ўзларича энди сиёсий партиялар “танаффус”га 
чиқиб кетса керак, деган мазмунда башорат  
қилишганиям рост. Лекин...

Аслида тўрт фаслда ҳам бу жараёнлар 
тўхтамайди. Ишонмаганлар бўлса, марҳамат, 
эртадан бошлаб Жиззах вилоя тининг турли 

қиш лоқ ва маҳаллаларида Ўзбекистон  
Либерал-демократик партиясининг сайловчи-
лар, жамоатчилик вакиллари билан навбатда-
ги учрашувларида қатнашсин, кузатсин.  
Юзма-юз мулоқотларда мамлакатимизда  
турли соҳаларда олиб борилаётган ислоҳотлар-
нинг мазмун-моҳияти, парламентдаги партия 
фракцияси фаолияти, шунингдек, одамларни 
ўйлантираётган муаммолар  
ва таклиф-мулоҳазалар таҳлил этилади.

Газетамизнинг келгуси сонларида ушбу 
мулоқотлар тафсилотлари батафсил  
ёритилади. 

O‘zLiDeP ОДАМЛАР ОРАСИДА!

БУНЁДКОРЛИК МАКОНИГА АЙЛАНИБ БОРАЁТГАН ЮРТИМИЗДА 
БАРПО ЭТИЛГАН АЙРИМ ОБЪЕКТЛАР ХУСУСИДА

ЭЪТИРОФ

Президентимиз ташаббуси билан дунёнинг етак-
чи давлатлари ҳамда ҳамкор мамлакатлар, жумла-
дан, Хитой, Россия, АҚШ, Туркия, Венгрия, Япония, 
Ҳиндистон, Араб давлатлари билан икки ва кўп то-
монлама муносабатлар стратегик ҳамкорлик даража-
сига кўтарилди. БМТ, ШҲТ, МДҲ, Туркий давлатлар 
ташкилоти, Жаҳон банки каби халқаро ва минтақа-
вий ташкилотлар, молиявий институтлар билан янада 
алоқалар мустаҳкамланди.

Маълумки, 2022 – 2026 йилларга мўлжалланган 
Янги Ўзбекистон Тараққиёт стратегиясида ташқи си-
ёсатнинг асосий йўналишлари ўз ифодасини топган. 
Мамлакатимиз хавфсизлиги ва мудофаа салоҳиятини 
кучайтириш, очиқ, прагматик ва фаол ташқи сиёсат 

соҳасидаги саккиз муҳим йўналиш белгиланган. Айни 
мақсадлар қўшни ва йирик хорижий давлатлар билан 
ҳамкорликни савдо-иқтисодий ва халқаро хавфсиз-
лик соҳаларида ривожлантириш, экспорт салоҳияти-
ни ошириш, иқтисодиётга сармоя, илғор технология 
ва илмий ишланмаларни жалб этиш, сайёҳлар оқи-
мини ошириш ҳамда фуқароларимиз ҳуқуқи ва ман-
фаатини ҳимоя қилиш, давлатимиз ижобий имижини 
халқаро майдонда янада мустаҳкамлашга қаратил-
ган.

Ана шундай аниқ мақсад ва ҳаракатлар натижаси 
ўлароқ, бугун Ўзбекистон муҳим глобал ва минтақа-
вий масалаларни муҳокама қилиш, уларга самарали 
ечимлар топиш учун халқаро мулоқот майдонига ай-
ланиб боряпти. Ўтган йилда ҳам диёримиз жаҳоннинг 
энг нуфузли анжуманлари, давлат раҳбарларининг 
учрашувлари, долзарб муаммолар ва уларнинг ечим-
ларига доир йирик халқаро тадбирларга мезбонлик 
қилгани фикримизнинг исботидир. 

Бугун ана шундай аҳамиятга эга бўлган мисол-
лардан айримларини санаб ўтамиз. 

Ўтган йилнинг илк муҳим халқаро тадбири – 12-
17 февраль кунлари Самарқанд шаҳрида бўлиб ўтди. 
Атроф-муҳит ва биохилма-хилликни сақлаш бораси-
даги БМТнинг Ёввойи ҳайвонларнинг кўчиб юрувчи 
турларини сақлаб қолишга доир конвенцияси томон-
лар конференциясининг 14-йиғилиши илк бор МДҲ, 
хусусан, Марказий Осиё давлатлари орасида айнан 
Ўзбекистонда ўтказилгани тарихий аҳамиятга эга. 
Йиғилиш халқаро иштирокчиларда катта қизиқиш уй-
ғотгани боис 130 дан ортиқ давлатдан 1 800 га яқин 
вакил қатнашди.

Конвенция котибияти ва БМТнинг Атроф-муҳит-
ни муҳофаза қилиш бўйича дастури ушбу нуфузли 
анжуманни Самарқандда ўтказиш ташаббусини қўл-
лаб-қувватлагани эса кейинги йилларда мамлакати-
мизнинг қатор долзарб муаммолар бўйича мулоқот-
ларнинг глобал марказига айланиб бораётганини 
кўрсатади. Давлатимиз раҳбари йиғилиш иштирок-
чиларига йўллаган табригида қайд этганидек, маз-
кур форум Самарқанднинг экологик дипломатиянинг 
таъсирли марказларидан бири сифатидаги мақомини 
мустаҳкамлашга хизмат қилди.

Буни қарангки, “Экологик таҳдидлар: ўзгараёт-
ган дунёда инсон ҳуқуқларининг истиқболи ва барқа-
рор ечимларни излаш” мавзусидаги тўртинчи анъана-
вий форум ҳам июнда шу ерда ўтказилди. Эслатиш 
жоизки, “Инсон ҳуқуқлари умумжаҳон декларацияси 
қабул қилинганининг 70 йиллиги якунлари: замона-
вий таҳдидлар ва реал воқелик” мавзусида биринчи 
(2018 йил), “Ёшлар – 2020: глобал бирдамлик, барқа-
рор ривожланиш ва инсон ҳуқуқлари” мавзусида ик-
кинчи (2020 йил) ва “Инсон ҳуқуқлари соҳасида таъ-
лим” мавзусида учинчи (2022 йил) инсон ҳуқуқлари 
бўйича Самарқанд форуми ўтказилган эди.

Ўтган уч йилда форум икки ва кўп томонлама 
иқтисодий муносабатларни янада кенгайтириш, за-
монавий иқтисодий масалаларда юзага келаётган 
долзарб муаммо ва янгиликларни муҳокама қилиш, 
илғор ғоя ва ёндашувларни ишлаб чиқиш учун сама-

рали мулоқот майдонига айланди. Бу йилги тадбир-
да 93 давлатдан 2 500 дан ортиқ вакил қатнашгани 
форумнинг аҳамияти тобора ортиб бораётганини кўр-
сатади. Бу эса, ўз навбатида, мамлакатимиз иқтисо-
диётида ортга қайтмас тус олган ислоҳотлар ҳамда 
ўзаро манфаатли инвестициявий лойиҳаларни йўлга 
қўйишга улкан қизиқишдан далолатдир. Геосиёсий 
ва иқтисодий муаммолар авж олаётган, барқарор 
ривож ланиш йўлида хавф ва таҳдидлар кучайиб, ду-
нё тартиботида чуқур трансформация жараёни ке-
чаётган, товар ва хизматларни етказиб бериш зан-
жиридаги узилишлар, халқаро савдо алоқаларининг 
пасайиши, инвестиция оқимининг камайиши, иқлим 
ўзгариши офатлари вужудга келиши каби беқарор 
шароитда ўтказилган анжуманда барча муаммоли 
масалалар муҳокама қилинди. Форум якунлари бўйи-
ча 26,6 миллиард долларлик келишувлар имзоланди. 
Ваҳоланки 2023 йилда ўтказилган форум доираси-
да қиймати 11 миллиард долларлик, 2022 йилда эса 
7,8 миллиард долларлик ҳужжатлар имзоланган эди. 
Англагани нгиздек, бу ҳам форум сифат ва самара 
жиҳатидан йилдан йилга такомиллашиб бораётгани-
ни яққол кўрсатади.

Самарқанд шаҳрида сентябрда Осиё инфра-

тузилмавий инвестициялар банки бошқарувчилари 
кенгашининг тўққизинчи йиллик йиғилиши минтақа-
мизда илк бор ўтказилгани Ўзбекистоннинг нуфузли 
халқаро молиявий институтлар билан ўзаро ҳурмат 
ва ишонч асосида йўлга қўйилган ҳамкорлигининг 
юксак намунаси бўлди. 100 дан ортиқ мамлакатдан 2 
000 га яқин вакил қатнашиб, мамлакатимиздаги жа-
дал ислоҳотлар, қулай инвестиция ва тадбиркорлик 
муҳити билан яқиндан танишди. Ўзаро манфаатли 
ҳамкорликнинг янги йўналишлари белгилаб олинди.

Августда ўтган “Кўп ўлчовли камбағаллик бўйича 
глобал мулоқот” мавзусидаги халқаро конференцияда 
соҳанинг таниқли экспертлари жам бўлди. Улар дунёда 
давом этаётган турли можаролар, гуманитар, эпидеми-
ологик ва иқлим инқирозининг Барқарор ривожланиш 
мақсадларига эришиш ҳамда камбағалликнинг барча 
кўринишига барҳам бериш жараёнида вужудга кела-
ётган жиддий таҳдидларнинг олдини олишга эътибор 
қаратишди. Нуфузли тадбирга Ўзбекистоннинг мезбон 
сифатида танлангани мамлакатимизда камбағаллик-
ни қисқартириш борасидаги кенг кўламли ислоҳотлар 
олиб борилаётганига халқаро ҳамжамиятнинг яна бир 
эътибори бўлди. Ушбу анжуманда кўплаб давлатлардан 
келган нуфузли экспертлар мулоқоти, камбағалликни 
қисқартириш бўйича Ўзбекистон тажрибаси айни йўна-
лишдаги муаммоли масалалар ечимига хизмат қилиши 
шубҳасиз. Келгуси уч йилда камбағаллик даражасини 7 
фоизгача пасайтиришни мақсад қилган мамлакатимиз 
бу борада халқаро ташкилотлар ва хорижий давлатлар 
билан ўзаро тажриба алмашиш, биргаликда турли да-
стур ва лойиҳаларни амалга ошириш орқали яқин ҳам-
корликни изчил давом эттиришдан манфаатдорлигини 
намойиш қилмоқда. 

“Шарқ тароналари” ўн учинчи халқаро мусиқа фе-
стивали ҳам шу ойда ЮНЕСКО шафелигида ўтди. Пре-
зидентимиз таъкидлаганидек, “Мамлакатимизда ўн 
учинчи бор ўтказилаётган ушбу анжуман гарчи “Шарқ 
тароналари” деб аталса-да, бугунги кунда у моҳият эъ-
тиборига кўра, “Жаҳон тароналари” фес тивалига ай-
ланганига барчамиз гувоҳмиз”. Эътибор беринг, фести-
валнинг биринчисида 31 мамлакат вакили қатнашган 
бўлса, бу галгисида барча қитъадаги 80 га яқин давлат-
дан 400 дан зиёд санъаткор ва олим иштирок этди.

Шунингдек, Шаҳрисабзда ўтган Иккинчи халқа-
ро мақом санъати анжумани ҳамда   Президентимиз 
БМТ Бош Ассамблеясининг 78-сессиясида илгари 
сурган ташаббусга мувофиқ октябрда Тошкент ва Хи-
ва шаҳарларида ташкил этилган “Ислом – тинчлик ва 
эзгулик дини” мавзусидаги нуфузли халқаро конфе-
ренцияни  ҳам тилга олмасликнинг иложи йўқ. 

Бир сўз билан айтганда, ўтказилаётган барча йи-
рик халқаро тадбирларда битта мақсад мужассам –  
халқимиз тинч, хавфсиз яшашини таъминлаш, барча 
зарур шароитни яратиш, илм ва тажрибада ўсиш, ян-
ги инновацион лойиҳаларни татбиқ этиш, иқтисодий 
ва маънавий жиҳатдан ҳар томонлама юксалишдир!

Нурхон ЭЛМИРЗАЕВА,
“XXI asr” мухбири

Хуллас, электрон почтамга бар-
ча ҳудудлар ва соҳалар кесимида 148 
та объект ҳақида тўлиқ маълумот ке-
либ тушди. Ушбу иншоотлар хусусида 
атрофлича фикр юритиш у ёқда тур-
син, фақат номини ёзиб чиқишнинг ўзи 
газетанинг бир саҳифасини тўлдиради. 
Шунинг учун бир нечтасини санаб ўтиш 
орқали умумий мулоҳаза юритиш би-
лан кифояланмоқчиман.

Масалан, ўтган йил давомида 
Қорақалпоғистон Республикасида 
“Маҳаллалар инфратузилмасини риво-
жлантириш дастури” доирасида 653 та 

маҳалладаги жами узунлиги 916 кило-
метрлик йўллар ва 675 та кўприк таъ-
мирланди. Бунинг учун 29,5 миллион 
доллар миқдорида маблағ сарфлан-
ди. Шунингдек, узунлиги 555 километр 
бўлган 75 канални бетонлаштириш учун 
53 миллион доллар йўналтирилди.

Илгари йўлсозларимиз асосан 
катта трассаларга эътибор қаратиши 
оқибатида ички йўллар мутасаддилар 
назаридан четда қолгани ҳеч кимга сир 
эмас. Янги Ўзбекистонда “Инсон қадри 
учун” тамойилига таянган ҳолда олиб 
борилаётган изчил ислоҳотлар натижа-
сида ана шу каби камчилигу нуқсонлар 
бартараф этилаётир. Тасаввур қилинг, 
қишда лойга ботган, ёзда чангиб ёта-
диган қишлоқ йўллари асфальтлангани 
қандай яхши.

Бунёдкорлик тўғрисида сўз бош-
лаган эканмиз, Шовот-Қораўзак янги 
темир йўл линиясини ҳамда Амударё 
устидан ўтувчи темир йўл ва автомо-
биль йўли қўшма кўпригини тилга ол-
масдан иложимиз йўқ. Мазкур иншоот 
одамларга қулайлик яратиши, узоғини 
яқин қилиши баробарида иқтисодиётни 
ривожлантиришда ҳам стратегик аҳа-
миятга эга экани барчамизга маълум. 
Уни қуриш учун 196,2 миллион доллар 
миқдорида маблағ сарфланди. Шу би-
лан бирга, янги объектнинг фойдала-
нишга топширилиши туфайли маҳаллий 
аҳоли учун 69 та барқарор даромадли 
иш ўрни яратилди.

Яқиндагина ишга туширилган Тош-
кент-Чирчиқ-Хўжакент тезюрар элек-
тропоездлари қатновини олайлик: тоғ-
нинг мусаффо ҳавоси ва мафтункор 
табиатида дам олувчиларга қулайлик 
яратиш мақсадида қурувчи-муҳандис-
лар 65,6 километрлик темир йўлни 
замонавий талаблар асосида реконс-
труция қилишди. Улкан бунёдкорлик 
ишлари 14,4 миллион долларлик сар-
моя эвазига якунига етказилди.

Ўтган йили Тошкент вилоятида 
ҳам катта-катта объектлар ишга туши-
рилганини айтиб ўтишимиз керак. Ми-
сол учун, қуввати 200 мВт бўлган қуёш 
фото электр станцияси ва қуввати 334 
мВт бўлган электр энергиясини сақлаш 
тизими қурилгани айтишга осон, холос. 
Жами қиймати 400 миллион долларга 
тенг бу объектнинг аҳамиятини тушун-
тириб ўтирмасам ҳам барчага ойдек 
равшан, назаримда. Боиси, муқобил 
энергия манбалари заруратини энди-
ликда англаб етмаган одам қолмади 
ҳисоб. Шу иншоот очилиши билан 25 та 
иш ўрни яратилгани эса нур устига нур.

Энергетик мустақилликка эри-
шиш аллақачон ҳар қандай давлатнинг 
бош мақсадига айлангани рост. Чунки 
халқимизнинг оддий ибораси билан 
айтганда, “свет” бўлмаса ҳамма нарса 
ўчади. Бинобарин, Сирдарё вилояти 
Ширин шаҳрида қуввати 1500 мВт бўл-
ган иссиқлик электр станциясини қу-

ришга 1017,0 миллион долларлик ма-
блағ ажратилгани заминида эртанинг 
қайғуси турибди. Янги ИЭС фойдала-
нишга топширилиши билан шу атро-
фдаги ёшлар учун 120 та иш ўрни яра-
тилгани ҳам қувонарли ҳол.

Президент Шавкат Мирзиёев 2024 
йил охирида, аниқроғи, 13 декабрь ку-
ни янги энергетика қувватларини ишга 
тушириш ҳамда навбатдагиларини қу-
ришга бағишланган тантанали маро-
симда бевосита иштирок этгани ҳам 
уларнинг аҳамияти нақадар юқорили-
гини кўрсатиб турибди.

Бу галги маросимда умумий қий-
мати 7 миллиард доллардан зиёд 24 та 
лойиҳа тайёрлангани, хусусан, Бухоро, 
Навоий, Наманган ва Тошкент вилоят-
ларида қарийб 2,3 минг мегаватт қув-
ватга эга 5 та қуёш ва шамол электр 
станцияси ҳамда 5 та юқори кучланиш-
ли подстанция қуриб битказилгани 
маълум қилинди. 

Ўзбекистонда илк бор Андижон 
ва Фарғонада 300 мегаваттли энергия 
сақлаш тизими барпо этилди. Қашқа-
дарёда 400 мегаваттли электр стан-
цияси, Тошкент шаҳрида замонавий 
когенерация қурилмаси, Андижон, 
Сурхондарё ва Тошкент вилоятлари-
да 4 та кичик ГЭС шай ҳолатга келти-
рилган. Бундай истиқболли лойиҳалар 
орқали келгуси йилларда қўшимча 9,5 
миллиард киловатт соат электр ишлаб 
чиқарилиб, 2,5 миллиард куб метр та-
биий газ тежалади, 4,6 миллион тонна 
зарарли газлар чиқишининг олди оли-
нади. Энг муҳими, 4 миллиондан зи-
ёд хонадон узлуксиз тоза энергия би-
лан таъминланади. Бу иқтисодиётнинг 
бош қа соҳаларида ҳам 4 миллиард 
долларлик қўшилган қиймат яратишга 
туртки беради.

Бу лойиҳаларнинг барчаси тўғри-
дан-тўғри хорижий инвестициялар 
ҳисобига қурилаётганини алоҳида 
таъкид лаш жоиз. Шу муносабат би-
лан БАА, Саудия Арабистони, Туркия, 
Хитой ва Германия компанияларига, 
Осиё тараққиёт банки, Осиё инфрату-
зилмавий инвестициялар банки, Ислом 
тараққиёт банки, Европа тикланиш ва 
тараққиёт банки, Жаҳон банкига ҳам-
корлик учун миннатдорлик билдирди.

Мамлакатимизда O‘zLiDeP элек-
торати саналган хусусий сектор ва-
килларига кенг йўл очилгани нати-
жасида охирги 5 йилда энергетика 
соҳасига қарийб 20 миллиард доллар 
тўғридан-тўғри хорижий инвестиция-
лар кириб келган. Аввал тўлиқ давлат 
тасарруфида бўлган бу тизимда 24 та 
мустақил энергия ишлаб чиқарувчи 
фаолият бошлаган. Жумладан, “яшил 
энергетика” соҳасида 3,5 минг мега-
ваттли ёки 10 миллиард киловатт со-
атга тенг 16 та йирик қуёш ва шамол 
электр қувватлари ишга туширилди. 
Бунинг натижасида жорий йилда тар-
моқда “яшил энергия” улуши 16 фоиз-
дан ошди. Қолаверса, Париж битими 
доирасида 2030 йилгача зарарли газ-
лар эмиссиясини 35 фоизга камайти-
риш мўлжалланган.

Кези келганда, Тадбиркорлар ва 
ишбилармонлар ҳаракати – Ўзбекистон 
Либерал-демократик партияси сайло-
волди дастурида атроф-муҳитни асраш 
ва “яшил” иқтисодиётни ривожланти-
ришга алоҳида эътибор қаратилганини 
ҳам айтиб ўтиш зарур. Бунда, айниқса, 
2025 йил юртимизда “Атроф-муҳитни 
асраш ва “яшил” иқтисодиёт йили” деб 

эълон қилингани муҳим аҳамият касб 
этмоқда.

Бугун нафақат Ўзбекистон, балки 
дунёдаги кўплаб мамлакатлар иқлим 
ўзгаришларининг салбий оқибатлари-
ни яққол ҳис қилаётир. Ҳаво ва сувнинг 
ифлосланиши, тупроқ эррозияси, чўл-
ланиш, қазилма ёнилғиларни беҳисоб 
ишлатиш глобал исишга, табиий офат-
ларнинг кўпайишига олиб келмоқда, 
атроф-муҳит ва аҳоли соғлиғига зарар 
етказмоқда.

Бунга жавобан Ўзбекистонда уч 
йил аввал “Яшил макон” умуммиллий 
лойиҳаси бошланди. Қўшни мамла-
катлар билан биргаликда Минтақавий 
иқлим стратегиясини амалга ошириш-
га киришилди. Пойтахтимизда Мар-
казий Осиё атроф-муҳит ва иқлим 
ўзгариш ларини ўрганиш университети 
ташкил этилди. Шунингдек, Ўзбеки-
стон БМТ томонидан бу борада қабул 
қилинган иккита муҳим резолюция-

нинг ташаббус кори бўлди. Айни вақт-
да “яшил” энергетика иқтисодиётимиз 
драйверларидан бирига айланмоқда.

Шу билан бирга, ҳукуматимиз 
олдига йил номида белгиланган энг 
муҳим вазифалар бўйича давлат дасту-
рини ишлаб чиқиш борасида вазифа-
лар белгиланди. Бунда партиямиз де-
путатлари ҳам фаол бўлиб, сайловолди 
дастурида илгари сурилган қатор та-
шаббуслар асосида ўз таклифларини 
тақдим қилдилар. Бу орқали O‘zLiDeP 
ғояларини амалга ошириш ҳаракатини 
янада кучайтирдилар.

Биз юқорида Тошкент шаҳрида 
“Green University” очилганини бежиз 
тилга олмадик. Боиси, айни йўналишда 
ўтган йили фойдаланишга топширилган 
объектлар шу билан чекланмайди. Улар 
қаторида яна Экология вазирлиги Си-
туацион марказини, Тошкент шаҳрида 
“Замин” халқаро жамоат фонди билан 
ҳамкорликда ўрнатилган автоматик 
станцияни, Атроф-муҳитни муҳофаза 
қилиш соҳасида ихтисослаштирилган 
таҳлилий назорат марказий лаборато-
риясини,  Ангрен шаҳрида жойлашган 
намунали чиқинди йиғиш шохобчасини, 
Нукус шаҳридаги Оролбўйи халқаро 
инновация марказини санаб ўтса ар-
зийди.

Бироз қайтариқ бўлса ҳам яна ай-
тайлик: тарихга айланган йилда фой-
даланишга топширилган замонавий 
объектлар талайгина. Мазкур жараён-
га тармоқлар кесимида назар ташлай-
диган бўлсак, тиббиёт ва таълим 
соҳалари етакчи эканини кўришимиз 
мумкин. Жумладан, Абдулла Авлоний 
номидаги педагогларни касбий ри-
вожлантириш ва янги методикаларга 
ўргатиш миллий-тадқиқот институти-
нинг бутунлай ўзгача қиёфа касб этган 
бинолари сўзимиз исботи бўла ола-
ди. Қадрдон муаллимларимиз малака 
оширадиган мас канни замон талабига 
мослаштириш учун 4,1 миллион дол-
лар сарфланди.

Республика ихтисослаштирилган 
нефрология ва буйрак транспланта-
цияси илмий-амалий тиббиёт маркази 
бино ва иншоотлари ҳақида ҳам худди 
шундай мулоҳаза юритиш мумкин. Уни 
қуриш ва реконструкция қилиш ишла-
рига  8,5 миллион долларлик маблағ 
йўналтирилди. Муассасанинг фаолияти 
кенгайиши ва имконияти ошиши эвази-
га 250 та иш ўрни ҳам очилди.

Янги 2025 йилдаги бунёдкорлик 
ҳаракати эса янада улкан. Чунки эли-
мизда азалдан шундай бўлган. Аҳиллик 
ва осойишталик муҳитида яшаб, фар-
зандлар келажаги ва юрт тараққиётини 
ўйлаб иморатлар қурилган. Оққан дарё 
эса оқмай қолмайди. Аксинча, тобора 
шиддат олади, шукуҳ олади.

Озод РАЖАБОВ, 
шарҳловчи

2024 йилда Ўзбекистон халқаро 
аҳамиятга молик натижаларга 
эришганига бутун дунё аҳли гувоҳ.  
Бу эса жаҳондаги барча давлатлар 
билан ўзаро тенг ҳуқуқли ва 
манфаатли муносабатларимиз изчил 
давом эттирилгани исботидир. 

Фойдаланишга топширилган стратегик иншоотлар ва йирик 
лойиҳалар хусусида маълумот олай деб тегишли вазирлик ва 
қўмиталарга мурожаат қилар эканман, бунчалик батафсил рақамлар 
(асослантирувчи суратлари ва электрон тақдимотлари билан 
бирга) тақдим этилиши хаёлимга келмаганди. Бинобарин, ижроия 
органларининг ахборот-таҳлил тузилмалари ва матбуот хизматлари 
замон шиддатига мослаша бошлаганини эътироф этиш лозим.

Х А Л Қ А Р О  М УЛ О Қ О Т  
М А Й Д О Н И Д А . . . 

Йирик лойиҳалар ва  
стратегик Аҳамиятга эга  

иншоотлар

ТАКЛИФ ВА МУАММОНИНГ 

КАТТА-КИЧИГИ ЙЎҚ

ЖАМИЯТ
21asr.uz

Шу кунларда Бухоро вилоятидаги корхо-
на ва ташкилотларда  давлатимиз раҳбари ра-
ислигида банклар иштирокида маҳаллаларда 
аҳоли бандлигини таъминлаш ва даромадли 
қилишга қаратилган устувор вазифалар муҳо-
камаси юзасидан ўтказилган видеоселектор 
йиғилишида белгилаб берилган вазифалар 
ижросини амалга ошириш чоралари ўрганил-
моқда. 

Олий Мажлис Қонунчилик палатасидаги 
O‘zLiDeP фракцияси раҳбари, партия Сиё-
сий Кенгаши Ижроия қўмтаси раиси Актам 
Хаитовнинг  вилоятга сафари Ғиждувон ту-
манидаги маҳаллий тадбиркорлар, фермер-
лар, депутатлик гуруҳи аъзолари, маҳаллалар  
масъуллари ва фаоллари, банклар мутасадди-
лари ва ёшлар билан мулоқотдан бошланди. 

Маълумки, Президентимиз бугунги кунда, 
айниқса, банк соҳаси ходимлари зиммасига 
катта масъулият юкланаётганини бот-бот таъ-
кидлаши бежиз эмас. Зеро, аҳоли бандлигини 
таъминлаш, айниқса, кам таъминланган фуқа-
роларни даромадли қилишга эришиш устувор 
вазифалардан саналади. Шу маънода ғижду-
вонлик банкирлар ҳам масъуллар ва маҳаллий 
кенгаш депутатлари билан ҳамкорликда фао-
лият олиб боришларини даврнинг ўзи  талаб 
этмоқда. Бу борада Уйчи, Сайҳунобод, Зарб-
дор ва Ғиждувон туманларида банк ходимла-
ри кўмагида кейинги пайтда амалга оширил-
ган ишлар эътиборга сазоворлигини партия 
етакчиси алоҳида эътироф этди. Ана шундай 
изчил фаолият туфайли, ушбу туманларда 
кўплаб юртдошларимиз доимий ишли бўлиб, 
камбағаллар сони кескин камайган. Уларнинг 
ўз томорқасидан даромад топишни ўргангани 
ва энг муҳими, қўшимча иш жойлари ярати-
либ, аҳоли бандлигини таъминлашга эришил-
гани қувонарли. 

Йиғилишда маҳаллий тадбиркорлар ва 
халқ вакилларининг бу борадаги таклифлари 
тингланди. Шунингдек, маҳаллий кенгашлар-
даги партия депутатлик гуруҳларининг назо-
рат-таҳлил тадбирларини доимий равишда 
йўлга қўйишлари зарурлиги айтиб ўтилди. 

 Партия раҳбари Ғиждувон тумани Паму-
за маҳалласида барпо этилган “Олтин тож” ху-

сусий мактабгача таълим ташкилоти фаолияти 
билан танишди. Замонавий андозалар асоси-
да барпо этилган ушбу икки қаватли боғча 
250 нафар кичкинтойни қамраш имконига эга. 
Олий ва ўрта-махсус маълумотли 20 нафардан 
зиёд малакали педагоглар тарбияланувчилар-
га инглиз, рус ва ўзбек тилларида сабоқ бер-
моқда. Маҳаллий кенгаш депутати Замира Са-
фарова саъй-ҳаракати билан қурилган ушбу 
масканда барча шароит муҳайё. 

Актам Хаитов тумандаги маҳаллаларда 
ўз томорқа хўжаликларини намунали юритиб, 
ҳар бир қарич ердан унумли фойдаланаёт-
ган кишилар билан учрашди. Жумладан, гаж-
думакликлар қишлоқ хўжалиги экинларидан 
бўшаган майдонларда сабзавот етиштириш 
билан банд. Бу маҳалладаги 30 та хонадон 
эгаси деҳқон хўжалиги аъзоси сифатида да-
ла юмушлари билан шуғулланмоқда. Хусусан, 
2024  йилнинг декабрь ойи бошларида ҳар бир 
хонадондаги 30 сотихдан  иборат экин майдо-
нига  қишки сабзи  уруғи сепилган. Қарабсиз-
ки, улар апрель ойида 8-10 тоннагача маҳсу-
лот кўтаришади ва ўртача 60-70 млн сўмдан 
даромад олишади. Кўлижаббор маҳалласида 

ҳам ўз-ўзини банд этган меҳнатсевар 
оилалар талайгина. 11 дан зиёд ҳовли-

да  замонавий музлатгичлар ўрнатилган. 
Уларда 150-200 тоннагача мева ва сабза-

вотлар    янги узилгандек сақланмоқда.
Актам Хаитов аҳолининг томорқа хўжа-

ликларидан унумли фойдаланиши нафақат, 
оилалари фаровонлигини таъминлаш, балки 
деҳқон   бозорларида нарх-наво барқарорли-
гига эришишнинг ишончли кафолати  эканини 
ҳам ўзаро мулоқотларда қайд этди.

Сиёсий куч раҳбари аграр соҳада кўп 
йиллик тажрибага эга ғиждувонлик Шароф 
Умаров раҳбарлигидаги “Шоҳрух” фермер 
хўжалигига қарашли экин майдонлари ҳамда 
Заргарон маҳалласида 2 гектарлик иссиқхо-
на фаолияти ҳам яқиндан танишди. Ҳозирги 
кунда мазкур иссиқхонанинг бир гектарида  
1 400 туп лимон кўчати парваришланмоқда. Бу 
ердаги ишларни бажаришда 15 дан зиёд иш-
чига замонавий  ва ихчам трактор, мотоцикл-
лар қўл келаяпти. Қолган 1 гектарда бодринг 
парваришланяпти. Тез орада 26 минг туп по-
мидор ниҳоллари ҳам ўтқазилади. Эътибор-
лиси, тайёр маҳсулотлар экспортга, хусусан 
Қозоғистон, Озарбайжон ва Россияга пеш-
ма-пеш етказилмоқда. 

Вобкент туманида ҳам  томорқа хўжалик-
ларини ривожлантириш, аҳоли бандлигини 
таъминлашга эришиб келаётган маҳаллалар 
талайгина. Аҳмад Шоназоров раислик қи-

либ келаётган Латифсовунгар маҳалласи ана 
шундай ҳудудлардан бири. Бу ердаги 1 058 та 
хонадонда 4 636 нафар киши истиқомат қила-
ди. 8 сотихдан иборат майдонда гидропоника 
усулида экинлар парваришини йўлга қўйган 
Мухтор Шодиев иссиқхонасининг 6 сотихи-
да Тошкентдан 10 минг туп гибрид қулупнай 
ниҳолларини келтириб ўтқазди, қолган 2 соти-
хида 10 туп лимон кўчатини парваришлаяпти. 
Октябрда ерга қадалган бу экинлардан белги-
ланган муддатларда мўл ва сара ҳосил олиш 
режалаштирилган. Йил давомида қулупнайдан 
400 млн сўм фойда олиш кўзланяпти. Иссиқ-
хона атрофидаги бўш ерларда 200 та кичик 
қопда картошка, бодринг, помидор, булғор қа-
лампири ва бақлажон уруғлари ундириляпти. 
Бу ҳам оила даромадини ошириши аниқ. Экин-
ларнинг томчилатиб суғорилаётгани эса оби 
ҳаёт тақчиллигининг олдини олишда  муҳим 
аҳамият касб этмоқда. 

Бу ёғини сўрасангиз Мухтор Шодиев 
таж рибали чилангар ҳам. Ўз касбининг уста-
си масофадан туриб бошқариладиган кичик 
буғ қозонини  ихтиро этиб, ундан зарур мақ-
садларда фойдаланиб келмоқда. Кичик цехи-
да 5 киши банд. Буғ қозонларининг бозордаги 
нархи ҳажмига қараб 15 млн дан 55 млн гача 
баҳоланмоқда.

 Актам Хаитов ташаббуслар кўпчиликка 
намуна бўлиши учун бундай тажрибаларни кенг 
оммалаштириш муҳимлигини таъкидлади. 

Шунингдек, қоракўллик фаоллар билан 
учрашув давомида ҳудудни ижтимоий-иқти-
содий ривожлантириш, аҳоли бандлигини 
таъминлаш, камбағалликни қисқартириш бо-
расида аниқ натижаларга эришишда партия 
фаоллари ва маҳаллий кенгаш депутатлари-
нинг ҳам зиммасида катта масъулият тургани 
қайд этилди. Бу туманда ҳам намунали фер-
мер хўжаликлари, томорқачилар фаолияти 
кўздан кечирилди.

Асосийси, юқоридаги юзма-юз мулоқот-
лар чоғида аҳоли томонидан бир қатор таклиф 
ва тавсиялар ўртага ташланди. Хусусан, узрли 
сабабларга кўра тўлов кечиктирилган бўлса 
кредит тарихига салбий баҳо қолдирмасли-
ги, кредитга олинган техникалар Мажбурий 
ижро бюроси томонидан тақиққа қўйилмасли-
ги, солиқдан қарздорлик учун бундай техника-
лар жаримага тортилмаслиги ёки фаолиятга 
тўсқинлик қилинмаслиги сўралди. Гаров си-
фатида банк балансига олинган мол-мулклар-
ни сотишдаги муддатларни ҳам қайта кўриб 
чиқиш, қисқартириш, фермерлар топширган 
пилла, ғалла ва пахтанинг пули тўлангунига 
қадар ўша давр учун кредит таътили бериш 
механизмини жорий қилиш мақсадга мувофиқ 
эканлиги таъкидлаб ўтилди.

Бундан ташқари, ёшларга ва аҳолига  
қўшимча томорқа сифатида ажратилган ер-
лардан самарали фойдаланилмаганда уни 
қайтариб олиш ва бошқаларга ўтказиш меха-
низмини қайта кўриб чиқиш, бу ерларда  боғ 
қилишга рухсат бериш сўралди. Инклюзив 
таълим жорий қилинган мактабларни алоҳи-
да мутахассислар билан таъминлаш, имкони-
яти чекланганлар тайёрлаган маҳсулотларни 
сотишга кўмаклашиш кераклиги айтилди. Ай-
ниқса, бизнесга биринчи қадам учун берила-
ётган 5 млн сўм миқдоридаги кредитни қайта-
риш муддатини 3 йилгача узайтириш ҳамда бу 
миқдорни ошириш таклифи ҳам энг кўп илгари 
сурилган масалалардан бўлди.  

Албатта, ҳеч бир таклиф ва муаммо  
эътиборсиз қолмайди. Зеро, бундай учрашув-
лардан асосий мақсад ҳам аслида шу – бирин-
чи навбатда одамларни рози қилиш ва қулай 
ишлаши учун шароит-имкониятлар яратиш, 
фаровонлиги ошишига ҳисса қўшишдир. 

Асхор ИСТАМОВ,
“ХХI asr”  мухбири

ХАЛҚ БИЛАН МУЛОҚОТ

ҲАР ҚАНДАЙ ВАЗИЯТДА ҲАМ УЛАРГА ЕЧИМ ТОПИЛИШИ ЗАРУРПартия етакчисининг 
бухоролик  фаоллар, кичик 
бизнес ва хусусий тадбиркорлик, 
аграр соҳа  вакиллари  билан 
амалий мулоқоти ҳар жиҳатдан 
самарали бўлди.

Тадбиркорликни ривожлантириш ва 
инвестицияларни жалб қилиш – ҳар қандай 
мамлакатнинг иқтисодий тараққиётини ва 
барқарорлигини таъминлашдаги асосий йўналиш 
ҳисобланади. Шу боис, Ўзбекистонда соҳани 
ривожлантириш иқтисодиётимизнинг муҳим 
устувор йўналишларидан бири сифатида белгилаб 
олинган. Натижада тадбиркорлар давлатнинг 
суянчи ва иқтисодий тараққиётнинг асосий 
драйверига айланди. 

Фикримизни рақамлар билан асослайлик: биргина 2024 
йилнинг ўтган 10 ойи даврида иқтисодиётимизга 26 милли-
ард доллардан ортиқ хорижий инвестиция жалб этилгани 
ўзига хос натижа бўлди. Шундан қарийб 24 миллиард дол-
лари тўғридан тўғри хорижий инвестиция экани нафақат 
миқдор, балки сифат жиҳатидан ҳам муҳим кўрсаткичдир. 
Ўтган йилнинг 1 ноябрь ҳолатига кўра, Ўзбекистонда хори-
жий капитал иштирокига эга 15 минг 297 та корхона фаоли-
ят юритди. Шундан 4 261 таси қўшма, 11 минг 36 таси тўлиқ 
хорижий сармоя асосидаги корхоналардир. Уларнинг сони 
ортиб бораётгани хорижий инвесторларнинг Ўзбекистон 
иқтисодиётига ишончини тасдиқлайди.

Хабарингиз бор, мамлакатимизда тадбиркорликни ри-
вожлантириш учун Президент ҳузурида тузилган Тадбир-
корликни қўллаб-қувватлаш бўйича жамоатчилик кенгаши 
тадбиркорлар манфаатларини ҳимоя қилиш, давлат ва ху-
сусий сектор ўртасида самарали мулоқотни таъминлашга 
хизмат қилмоқда. 2024 йилда тадбиркорлар фаолияти учун 
муҳим аҳамиятга эга бўлган 5 та қонун, 101 та фармон ва 
қарор қабул қилинган.

Бизнес учун қулай муҳит яратиш мақсадида ўтган йи-
ли инфратузилмани ривожлантириш учун 35 триллион сўм 
сарфланган бўлса, 2025 йилда бу рақам 43 триллион сўмга 
етказилиши мўлжалланган. Электр энергияси ишлаб чиқа-
риш ҳажми 90 миллиард киловатт соатга оширилиши бел-
гиланган.

Соҳа кесимида хорижий сармоядорлар иштирокида-
ги энг кўп корхоналар савдо соҳасида фаолият юритмоқда 
— 5 454 та. Кейинги ўринларда саноат (3 300 та), қурилиш 
(1128 та), ахборот ва алоқа (1 066 та), хизматлар (612 та), 
ташиш ва сақлаш (519 та), қишлоқ, ўрмон ва балиқ хўжали-
ги (416 та), соғлиқни сақлаш ва ижтимоий хизмат кўрсатиш 
(194 та) соҳалари жойлашган. Шунингдек, бошқа соҳалар-
да 2 608 та корхона фаолият юритмоқда.

Туризм соҳаси ҳам тадбиркорликнинг ривожи учун ян-
ги имкониятлар яратмоқда. 2024 йилда 6,5 триллион сўм-
лик сармоя эвазига 24 минг ўринли меҳмонхоналар ишга 
туширилган бўлса, жорий йилда бу кўрсаткич яна 30 минг 
ўринга оширилади.

Хусусий сектор учун қулай солиқ сиёсати ва ҳуқуқий 
асослар яратилмоқда. Ер ва давлат мулкини қўшилган қий-
мат солиғисиз сотиш, мобиль алоқа учун акциз солиғини 
бекор қилиш каби чоралар тадбиркорликнинг жозибадор-
лигини оширмоқда.

Тадбиркорлар билан доимий мулоқотлар ўтказилиб, 

уларнинг фикр ва таклифлари асосида ишлаб чиқилган чо-
ра-тадбирлар давлат сиёсатига татбиқ этилмоқда. Прези-
дент Шавкат Мирзиёев таъкидлаганидек: “Тадбиркорнинг 
ютуғи – бутун халқнинг ютуғидир.”

Умуман, Ўзбекистонда тадбиркорликни ривожланти-
риш бўйича амалга оширилаётган чора-тадбирлар мам-
лакат иқтисодиётининг барқарор ўсиши ва аҳоли турмуш 
даражасини оширишга хизмат қилмоқда. Тадбиркорлик 
ҳаракатининг орқага қайтмас катта кучга айлангани дав-
латнинг бу йўналишдаги саъй-ҳаракатлари самарадорли-
гини яна бир бор намоён этмоқда.

Келгуси режалар ҳам истиқболли бўлиб, Ўзбекистон-
да инвестицияларни жалб қилиш учун қулай муҳит яра-
тиш бўйича жиддий ишлар амалга оширилмоқда. Жумла-
дан, яқин йилларда 250 миллиард долларлик, жумладан, 
110 миллиард доллар хорижий инвестицияларни жалб қи-
лиш режалаштирилган. Банк тизимида чет эл банкларини 
жалб қилиш, нобанк молиявий хизматларини кенгайтириш 
ва венчур инвестицияларини ривожлантириш чоралари 
кўрилмоқда.

Яқинда давлатимиз раҳбари раислигида бўлиб ўт-
ган йиғилишда айрим тармоқларда инвестиция ҳажми ка-
майгани қайд этилди. Бу глобал бозордаги ўзгаришлар ва 
технологик тараққиёт сабабли тармоқларни модерниза-
циялаш ҳамда янги бозорларни ўзлаштириш зарурлигини 
кўрсатмоқда. Шунингдек, 17 та лойиҳада ҳужжатлар тай-
ёрлаш ва тендер жараёнлари чўзилиши сармояларни ўз 
вақтида жалб қилиш ва иқтисодий режаларни амалга оши-
ришга тўсқинлик қилмоқда.

Инвестиция ҳажми жадал ўсиши, ўз навбатида, тад-
биркорлик муҳитини яхшилашга бевосита таъсир кўрсатди. 
Эътибор қаратилган даврда ушбу инвестициялар ҳисобига 
6 300 дан зиёд янги корхона ишга туширилгани инфрату-
зилма кенгайишига, ишлаб чиқариш диверсификациясида 
муҳим омил бўлди. Ушбу корхоналар томонидан 30 трил-
лион сўмлик қўшилган қиймат яратилди. Бу, ўз навбатида, 
иқтисодиётга қўшимча динамика, товарлар ва хизматлар 
бозорида рақобатни кучайтириш, сифат ва нарх нисбати 
яхшиланишига кенг имконият эшикларини очди.  Шунин-
гдек, 163 мингта юқори даромадли иш ўрни ташкил этил-
гани аҳоли бандлиги масаласини ҳал этишда яна бир катта 
қадамдир. Чунки иш ўринлари кўпайиши аҳолининг даро-
мадлари ошиши, турмуш даражаси юксалиши ва ижтимоий 
барқарорликни таъминлашда ҳал қилувчи омилдир.

Бу рақамларни бежизга келтирмадик. Эришилган на-
тижалар тўғри танланган ислоҳотлар стратегияси ва тад-
биркорларимизнинг ҳукумат билан самарали ҳамкорлик 
қилаётгани эвазига қўлга киритилганини алоҳида эътироф 
этиш жоиз. Айниқса, глобал миқёсда кечаётган мураккаб 
ижтимоий-сиёсий, иқтисодий шароитда наинки ўсиш ва 
ривожланиш, балки борини борича сақлаб қолиш имкони 
қийинлашган чигал вазиятда бу кўрсаткичлар жуда катта 
натижадир. Асосийси, 163 мингта юқори даромадли иш ўр-
ни яратилгани шунча оилага, демакки, ўрта ҳисобда ярим 
миллион юртдошимиз турмушига барака, тотувлик, фаро-
вонлик, шунча кўнгилларга таскин, шукроналик, умид олиб 
кирганини англатади.

Ўзбекистоннинг ижтимоий-иқтисодий ривожланиш 
стратегиясида тадбиркорликни қўллаб-қувватлаш ва ин-
вестицияларни жалб қилиш устувор йўналишлардан бири 
сифатида белгиланган. Мамлакатимизнинг етакчи сиёсий 
кучи бўлган Ўзбекистон Либерал-демократик партияси 
бу жараёнда фаол иштирок этиб келмоқда. Партиянинг 
ташаб буслари ва амалга оширган чора-тадбирлари нати-
жасида тадбиркорлик муҳитида жиддий ўзгаришлар куза-
тилмоқда, десак муболаға бўлмайди.

Чунончи, O‘zLiDeP парламентдаги фракцияси орқали 
тадбиркорликни ривожлантириш учун 200 дан ортиқ қонун 
қабул қилишда фаол иштирок этди. Янги қонунлар, жумла-
дан, Солиқ, Божхона, Ер ва Шаҳарсозлик кодексларининг 
қайта ишланиши орқали бизнес муҳитини либераллашти-
ришга эътибор қаратилган. Ушбу саъй-ҳаракатлар тадбир-
корлар учун қулай ҳуқуқий кафолатлар яратилишига хиз-
мат қилди. Партия ташаббуси билан махсус Тадбиркорлик 
кодекси ишлаб чиқилди, бу эса тадбиркорларнинг ҳуқуқий 
ҳимоясини таъминлашда янги босқич бўлди.

Сиёсий кучнинг тадбиркорлик ва фермерликни қўл-
лаб-қувватлаш марказлари орқали 4 000 га яқин тадбир-
кор ва фермерларнинг қонуний манфаатлари ҳимоя қи-
линди. Партиянинг мақсадли дастурлари асосида 2030 
йилга қадар бизнес эгалари сонини 3 миллиондан ошириш 
режаси ишлаб чиқилди. 

Шунингдек, партия барқарор иш ўринлари яратиш ва 
камбағалликни қисқартиришга алоҳида эътибор қарат-
моқда. Келгуси беш йилликда камбағаллик кўламини ик-
ки каррага қисқартириш ва 1 миллион фуқарони бозорда 
талаб юқори касбларга ўқитиш мақсад қилиб қўйилган.  
Оилавий тадбиркорлик дастурлари доирасида имтиёз-
ли кредитлар ҳажми ҳар йили 30 фоизга ошириб бори-
лади.

Жаҳон тажрибаси кўрсатадики, тараққий топган 
давлатлар иқтисодиёти барқарор ўсишида хусусий сек-
тор муҳим рол ўйнайди. Инвестициявий лойиҳалар му-
ваффақиятида давлат-хусусий шериклик тизими асосий 
механизмдир. Давлат-хусусий шериклик инфратузилма 
лойи ҳаларини рўёбга чиқариш, транспорт, энергетика, 
сув таъминоти, чиқиндиларни қайта ишлаш каби ижтимо-
ий аҳамиятга эга соҳаларга инновацион ёндашувни татбиқ 
этиш имконини беради. Ўзбекистонда ҳам давлат-хусусий 
шериклиги механизмлари орқали энергетика, транспорт, 
коммунал хўжалик, соғлиқни сақлаш, таълим соҳаларида 
йирик лойиҳалар бошланган. Мазкур механизмлар хори-
жий инвесторлар учун ҳам жозибадор. Чунки улар дав-
лат кафолатларидан фойдаланган ҳолда барқарор бозор 
сегментларига киритилмоқда. Бироқ бу борада ҳуқуқий 
базани такомиллаштириш, шаффофликни таъминлаш, 
коррупцияга қарши механизмларни мустаҳкамлаш ва та-
ваккалчиликни адолатли тақсимлаш талаби ортиб бор-
моқда.

Шу боис, Ўзбекистонда статистика тизимини халқаро 
стандартларга мослаштириш, соҳалар, тармоқ ва ҳудудлар 
кесимида интерактив, юқори ишончли маълумотлар база-
сини шакллантириш, инвесторлар учун ахборот портали-
ни ривожлантириш лозим. Бу борада хорижий консалтинг 

компаниялари, халқаро молия институтлари ва маҳаллий 
эксперт ҳамжамияти билан ҳамкорликда ишлаш, малакали 
мутахассислар тайёрлаш, лойиҳаларни бошқариш методо-
логияларини жорий этиш зудлик билан амалга оширилиши 
лозим бўлган вазифалардан саналади.

Шу ўринда алоҳида қайд этиш керакки, тадбиркор-
ликни ривожлантириш ва инвестицияларни жалб қилиш 
бўйича Ўзбекистонда кечаётган кенг қамровли ислоҳот-
лар дастлабки ижобий натижаларини бермоқда. Юқорида 
қайд этилган кўрсаткичлар амалга оширилаётган изчил ис-
лоҳотларнинг амалий самарасидир.

Тадбиркорликни ривожлантириш ва хорижий инвес-
тицияларни жалб қилиш масаласи узоқ муддатли, мурак-
каб, лекин истиқболли жараён эканини кўрмоқдамиз. Бу 
жараёнда ҳуқуқий, институционал, иқтисодий ва ижтимо-
ий ислоҳотлар бир йўналишда, узвий уйғунликда амалга 
оширилиши лозим. Айнан шундай ёндашув иқтисодиётнинг 
барқарор ўсишини, глобаллашган жаҳон иқтисодий тизи-
мида муносиб ўрин эгаллашини, аҳоли фаровонлигини юк-
салтиришни таъминлайди.

Йирик инвестиция лойиҳалари, хусусий сектор роли-
ни кучайтириш, рақобатбардош тармоқларни ривожлан-
тириш, илм-фан ва инновацияни иқтисодиётга фаол жалб 
этиш, логистика ва инфратузилмани яхшилаш, ижодий ён-
дашувлар билан бизнесни эркин ривожлантириш учун бар-
ча шарт-шароитларни яратиш орқали биз келгусида янада 
юқори марраларга эриша оламиз. Энг муҳими, ушбу йўлда 
яратиладиган ҳар бир иш ўрни, экспортга йўналтирилган 
ҳар бир маҳсулот, тадбиркорлик муҳитининг яхшилани-
ши билан боғлиқ ислоҳотлар жамият фаровонлиги, халқ-
нинг ҳаёт сифати ва давлатнинг рақобатбардошлиги сари 
ташланган муҳим қадамдир.

Нодир ЖУМАЕВ,
Олий Мажлис Қонунчилик палатасининг 
Фан, таълим, маданият, спорт ва ёшлар 
масалалари қўмитаси раиси,
иқтисодиёт фанлари доктори, профессор

ТАДБИРКОРЛИКНИНГ ОРТГА ҚАЙТМАС КАТТА 
КУЧГА АЙЛАНГАНИНИ ИСБОТЛАМОҚДАИСЛОҲОТЛАРИСЛОҲОТЛАР

Шу ўринда Ўзбекистоннинг сув миқдори қанча, деган 
ҳақли савол туғилиши табиий. Дунёдаги умумий сув миқдо-
ри тахминан 1,332 миллиард куб километр бўлса, Ўзбеки-
стон Амударё, Сирдарё ва бошқа сув манбалари ҳисобига 
ҳар йили иқтисодиёт тармоқлари учун 56 – 57 миллиард куб 
метр миқдорида сув ресурсларидан фойдаланади. Шунга 
кўра, Ўзбекистон ер юзидаги сувнинг жуда кичик қисми, 
яъни тахминан 0,01 фоизни ишлатар экан. Шундан 48–49 
миллиард куб метр, яъни 87 фоизи қишлоқ хўжалигида, 5,5 
миллиард куб метр энергетика, саноат ва балиқчилик мақ-
садларида ҳамда атиги 2,2 миллиард куб метр ичимлик сув 
ишлаб чиқариш мақсадларида фойдаланилади.

Сўнгги 7 йилда ичимлик суви таъминоти ва оқова сув 
хизматлари соҳасида қамров даражасини ошириш ва шу 
тариқа аҳолига муносиб турмуш шароитларини яратиш 
мақсадида 20 триллион сўмга яқин маблағ йўналтирил-
ди. Бу ортда қолган 25 йилга нисбатан олиб қаралганда 
8 бараварга кўп дегани. Хўш, ушбу маблағлар ҳисобидан 
қандай ишлар амалга оширилди? Дастлаб, ичимлик сувига 
муҳтож ҳудудларга 2 916 та сув иншооти ва 43 минг кло-
метрга яқин ичимлик суви тармоқлари тортилди. Сўнгра 
оқова сув тозалаш иншоотларини барпо этиш ва бошқа 
зарурий мақсадларга сарф этилди. Натижада аҳолининг 
марказлашган ичимлик суви билан таъминланганлик дара-
жаси 2017 йилда 63 фоизни ташкил этган бўлса, бугунга 
келиб ушбу кўрсаткич 77,4 фоизга етказилди. Ўтган давр 
мобайнида 8 миллионга яқин аҳоли илк бор марказлашган 
ичимлик суви билан таъминланди. Шунингдек, 14,5 милли-
он нафар аҳолининг ичимлик суви таъминоти яхшиланди. 
“Ўзсувтаъминот” акциядорлик жамияти маълумотларига 
кўра, 2026 йилда бу кўрсаткич қарийб 90 фоизга етказили-
ши мўлжалланмоқда. Қолаверса, республикада 2025–2030 
йилларда қарийб 45 минг клометрдан зиёд ичимлик сув 
тармоқлари ҳамда 1,8 минг дона иншоотларнинг қурили-
ши ва реконструкция қилиниши режалаштирилган. Ушбу 
ишларга 27,1 триллион сўм, шундан, халқаро молия инсти-
тутлари иштирокида 17 триллион сўм маблағ ажратилиши 
кўзда тутилмоқда.

Соҳага хусусий инвестицияларни жалб қилиш бўйича 
ҳам қатор ишлар амалга оширилмоқда. Жумладан, “Ўз-
сувтаъминот” АЖ томонидан қиймати 2,9 миллиард дол-
ларга тенг 6 та истиқболли лойиҳалар бўйича ишлар ал-
лақачон бошлаб юборилган. 

Хусусан, Бирлашган Араб Амирлигининг “SWS Holding” 
компанияси билан ҳамкорликда 1 миллиард долларлик 
Тошкент шаҳрининг оқова сув тизимини яхшилаш лойиҳаси 
бўйича иш бошланиш арафасида турибди. Лойиҳа доира-
сида Тошкент вилояти Қуйичирчиқ тумани “Сурум” МФЙда 
қуввати 1 миллион метр куб оқова сув тозалаш иншооти 
ҳамда 43 километрга яқин оқова сув коллекторлари бар-
по этилади. Бунда, “SWS Holding” компанияси томонидан 
лойиҳанинг техник-иқтисодий асоси 2025 йил март ойига 
қадар ишлаб чиқилиб, 2026 йилда дастур фаолияти тўлиқ 
иш бошлайди.

Сурхондарё вилояти ичимлик сув таъминотини ях-

шилаш мақсадида Франциянинг SUEZ компанияси би-
лан ҳамкорликда 1,1 миллиард долларлик лойиҳа амалга 
оширилмоқда. Сирдарё вилоятининг Ширин шаҳарчасида 
Испаниянинг “Almar Water” компанияси билан ҳамкорлик-
да 250 миллион долларлик суткалик қуввати 100 минг куб 
метр бўлган оқова сув тозалаш иншооти ва 20 километр 
оқова сув коллектори қурилиши режалаштирилмоқда.

Шу билан бирга, Самарқанд вилоятининг туман мар-
казларида Мисрнинг “Hassam Allam” компанияси билан 
бирга 100 миллион долларлик умумий қуввати 60 минг 
метр куб/сутка бўлган 6 та оқова сув тозалаш иншооти қу-
риш белгиланган. Мазкур лойиҳанинг техник-иқтисодий 
асоси жорий йилнинг октябрь ойига қадар ишлаб чиқили-
ши белгиланган.

Худди шундай 9 та лойиҳа Саудия Арабистон Под-

шоҳлигининг “Miahona” компанияси билан ҳамкорликда 
Фарғона ва Жиззах вилоятларида давлат-хусусий шерик-
лик асосида умумий қуввати 515 минг метр куб/сутка бўл-
ган 4 та оқова сув тозалаш иншоотини қуриш, шунингдек, 
5 та иншоотни бошқарувга бериш кўзда тутилган. Жорий 
йилнинг март ойига қадар лойиҳанинг техник-иқтисодий 
асоси ишлаб чиқилади. Қолаверса, Саудия Арабистони 
Подшоҳлигининг “Alkhorayef Water & Power Technologies” 
компанияси билан бирга Навоий вилоятида ичимлик ва 
оқова сув тизимини ривожлантириш мўлжалланмоқда. 
Мазкур лойиҳа доирасида Навоий, Зарафшон шаҳарла-
ри ҳамда Қизилтепа ва Учқудуқ туманларида 400 милли-
он долларлик ичимлик ва оқова сув тизимларини қуриш ва 
реконструкция қилиш кўзланган. 

Қисқа муддат ичида “Тўпаланг сув омбори сувидан 
фойдаланиш ҳисобига Сурхондарё вилоятининг ичимлик 
сув таъминотини яхшилаш” лойиҳаси доирасида Сарио-
сиё, Денов, Шўрчи, Қумқўрғон туманларидаги 1 миллионга 
яқин аҳолининг ичимлик суви таъминоти яхшиланди. Қо-

лаверса, “Зарафшон дарёси сувидан фойдаланиш ҳисоби-
га Жиззах вилоятини ичимлик сув таъминотини яхшилаш” 
лойиҳаси доирасида Дўстлик, Пахтакор, Мирзачўл, Шароф 
Рашидов туманлари ва Жиззах шаҳрида яшовчи аҳолининг 
ичимлик сувга бўлган эҳтиёжи етарлича қондирилди.

Марказлашган ичимлик сув таъминоти бўйича ичим-
лик сувнинг ўртача йўқотилиши республика бўйича 28 фо-
изни ташкил этиб, шундан, технологик сарфлар 13,3 фо-
из, таъмирталаб тизимларда вужудга келаётган авариялар 
натижасидаги йўқотишлар 14,7 фоизни ташкил этмоқда. 
Жорий даврда халқаро молия институтлари иштироки-
даги йирик лойиҳалар доирасида гео-ахборот, “СКАДА” 
ва гидравлик моделлаш тизимларини жорий этиш ишла-
ри амалга ошириб келинмоқда. Бу эса, ўз навбатида, сув 
йўқотишларини кескин камайтириш ва сифатли хизмат 

кўрсатилишини таъминлайди.
Бугунги кунда кўплаб шаҳарларда аҳолининг сувни 

тежаш муаммосига пассив муносабатда бўлиши оқибати-
да сув ресурсидан фойдаланишда ҳамон исрофгарчилик-
ка йўл қўйилмоқда. Баъзи бир инсонлар машинасини тоза 
ичимлик суви билан юваётганини, яна бирлари салқинлик 
яратишга ҳаракат қилиб, офтобда иссиқ асфальтни ичим-
лик суви билан “суғораётганини” кўриш мумкин. Қолавер-
са, Ўзбекистонда аҳоли сонининг ўсиши, иқтисодиётнинг 
турли соҳалари ва қишлоқ хўжалиги жадал суръатлар би-
лан ривожланиши сувга бўлган талабнинг кун сайин ортиб 
боришига сабаб бўлмоқда.

Минтақада сўнгги йилларда глобал иқлимнинг ўзга-
риши туфайли йилдан-йилга сув танқислиги сезилиб бор-
моқда. Бу муаммо Ўзбекистонда ҳам яққол кўзга ташлан-
моқда. Маълумотларга кўра, бугунги кунда Марказий 
Осиёдаги музликлар майдони қарийб 30 фоизга қисқар-
ган. Бу эса зарур чоралар кўрилмаса, сув таъминоти би-
лан боғлиқ салбий оқибатларни юзага келтириши мумкин. 

Бундай шароитда жамиятда чучук сувдан оқилона фойда-
ланиш маданиятини шакллантириш муҳим аҳамият касб 
этади. Ушбу ҳолат давлат миқёсида тўла англанган ҳолда 
қатор чоралар амалга оширилмоқда. Жумладан, жойлар-
да сувдан оқилона фойдаланиш бўйича манзилли тарғи-
бот ва ташвиқот ишлари йўлга қўйилган. Ичимлик ва оқар 
сувдан нотўғри фойдаланишнинг олдини олиш мақсадида 
турли жарималар жорий этилди. Бироқ кўрилаётган чора-
лар етарлича ўз самарасини бермоқда дея айта олмаймиз. 
Хўш, шундай экан, бу борада қандай ишлар амалга ошири-
лиши зарур?

Жумладан, сувдан оқилона фойдаланишнинг аҳамия-
ти, унинг чегараланган табиий ресурс экани, уни узлуксиз 
таъминлаш зарурати аҳолига содда ва замонавий услубда 
тушунтирилиши лозим. Қолаверса, соҳа мутасаддилари 
мактаб, университет ва бошқа таълим масканларида сувни 
зарарсиз ва оқилона ишлатишга оид дарслар ишлаб чиқи-
ши зарур.

Бундан ташқари, суғориш тизимларини модернизация 
қилиш, энергияни тежовчи ва самарали усуллар, масалан, 
капилляр тизим (дронли суғориш)дан фойдаланишни кен-
гайтириш, сувни қайта ишлаш бўйича технологик иннова-
циялар ва замонавий усуллар амалга татбиқ этиш мақсад-
га мувофиқ.

Сувни муҳофаза қилиш ва ундан оқилона фойдала-
нишга оид қонунлар ва қоидаларни кучайтириш, сув хў-
жалигини модернизация қилиш, обиҳаёт истеъмолини на-
зорат қилиш учун жавобгарликни ошириш, зарур ҳолатда 
чекловлар ва санкциялар орқали сув исрофининг олдини 
олиш лозим. Шу билан бирга, агрохўжаликларда сувдан 
оқилона фойдаланишнинг илғор усулларини қўллаб-қув-
ватлаш, кам сув билан самарали суғоришни ташкил қилиш, 
сув истеъмолини ошириш ёки хўжаликларда сувни тежаш 
бўйича дастурлар ва субсидиялар жорий этиш мақсадга 
мувофиқ.

Жамоатчиликни сувдан оқилона фойдаланишда фаол 
қатнашишга жалб этиш, жумладан, давлат ва хусусий сек-
торлар билан ҳамкорлик орқали ижтимоий ташаббусларни 
қўллаб-қувватлаш, суғориш ва умумий сув захираларини 
сақлаш жараёнида уларнинг фаоллигини ошириш орқа-
ли  ижтимоий ва маданий масъулият ҳиссини кучайтириш 
шарт. Зеро, сув ресурсларидан оқилона фойдаланиш юрт 
ва келажак авлод учун жуда муҳим.

 

Рисқул СИДДИҚОВ,
Олий Мажлис Қонунчилик палатаси депутати,
O‘zLiDeP фракцияси аъзоси

И Ч И М Л И К  С У В И  ҲАЁТ-МАМОТ МАСАЛАСИ...МИ?!

Ўзбекистон автосаноати:  натижалар улкан, режалар беқиËс

Сўнгги вақтларда Ўзбекистонда оби ҳаёт 
исрофининг олдини олиш, сувдан оқилона 
фойдаланиш маданиятини шакллантириш 
масаласи бот-бот кун тартибига чиқмоқда. 
Ер юзасининг 70 фоизи сув билан қопланган 
бўлса, уни иқтисод қилиш учун шунча жон 
куйдириш шартми дерсиз. Албатта, шарт! 
Чунки аслида сайёрамиздаги жами сув 
манбаининг 97,5 фоизи ичишга яроқсиз – 
шўр сув ҳисобланади. Қолган 2,5 фоиз чучук 
сувнинг ҳам 1,7 фоизи океанлардаги поляр 
музликлар ҳиссасига тўғри келади. 

Ҳозирда дунёдаги 200 дан ортиқ давлатнинг фақат 49 таси қуввати, салоҳияти 
жиҳатидан турлича бўлган автомобилсозлик саноатига эга. Чунки ғоят мураккаб, 
катта молиявий, технологик ва бошқа ресурсларни талаб қиладиган жараённи 
йўлга қўйишга ҳамма мамлакатлар ҳам қодир эмас. Ишлаб чиқарилаётган 
автомобиллар сони бўйича Ўзбекистон жаҳонда 25-ўринда турибди.

Марказий Осиё мамлакатлари орасида 
эса биринчи поғонани банд қилган. Юртимиз 
ушбу минтақада йўловчи ва тижорат транс-
порт воситаларининг тўлиқ ассортиментини 
ишлаб чиқарувчи ягона мамлакатдир. Респуб-
ликамизда  90 га яқин йирик корхона автоса-
ноат соҳасида фаолият юритмоқда.  200 дан 
ортиқ хорижий корхона ва ташкилотлар билан 
ҳамкорлик қилиняпти. 

Мазкур соҳадаги салмоқли муваффақи-
ятларга мамлакатимиз тараққиётининг “Янги 
Ўзбекистон” деб аталувчи босқичига ўтилга-
нидан кейин эришилганини алоҳида қайд этиш 
керак.  Роппа-роса саккиз  йил муқаддам бў-

либ ўтган ҳукумат мажлисида Президентимиз 
Шавкат Мирзиёев автомобилсозлик соҳасини 
тубдан ислоҳ қилиш зарурлигини таъкидла-
ган эди. Шундан сўнг тармоқни ривожланти-
ришнинг ҳуқуқий асослари, аниқ концепция 
ва стратегия қабул қилиниб, белгиланган ва-
зифалар изчиллик билан амалга оширилди. 
Шу жумладан, валюта бозори либераллашти-
рилди, монополияга қарши чоралар кўрилди,  
автосаноат соҳаси давлат томонидан қўл-
лаб-қувватланиши бўйича янгича ёндашувлар 
жорий қилинди, хорижий давлатлар билан 
ҳамкорлик кенгайтирилди. 

Саъй-ҳаракатлар кутилган ижобий нати-
жаларни берди. 2024 йил мисолида оладиган 
бўлсак, автомобилсозлик соҳасининг саноат-
даги улуши 11 фоиздан ортди, бошқача айт-
ганда, 2016 йилга нисбатан 3,1 баробарга ўс-

ди. Ўтган йили фақатгина енгил автомобиллар 
430 мингтадан зиёд, яъни 8 йил аввалгига қа-
раганда деярли 5 баробар кўп ишлаб чиқарил-
ди.  Автомобиллар умумий сони эса 4,3 мил-
лион донага етди –  2,1 баробарга кўпайди. 
Кейинги йилларда муҳим давлат дастурлари, 
лойиҳалари амалга оширилишида мазкур тар-
моқ ҳиссаси сезиларли бўлганини ҳам тилга 
олиш лозим. Ўтган йилда давлат бюджетига 9 
триллион сўмдан ортиқ солиқ ва бошқа тўлов-
лар амалга оширилди. Бу эса  2016 йилдагига 
нисбатан  қарийб 12 маротаба кўп демакдир. 

Яратилган қулай муҳит соҳанинг сармо-
ядорлар учун жозибадорлигини оширяпти. 

Биргина ўтган йили 8 та инвестиция лойиҳаcи 
доирасида автосаноатимиз томонидан 187,5 
миллион доллар миқдорида тўғридан-тўғри 
хорижий инвестиция ўзлаштирилди.

Электромобилларга эҳтиёж ортяптими, 
деган ҳақли савол туғилиши табиий. Куза-
тяпмизки, муайян омиллар туфайли охирги 
йилларда  дунё автомобилсозлигида  катта 
ўзгаришлар юз беряпти. Хусусан, электро-
мобиль ва гибрид автомашиналарга талаб 
кундан кунга ортяпти, бу борада рақобат ку-
чайяпти. Мамлакатимиз саноатчилари ҳам бу 
йўналишда етакчи давлатлар билан шерик-
ликни йўлга қўйиб, илғор технологияларни 
ўзлаштиришга, замон талабига мослашишга 
интиляптилар. Бир неча ой аввал Хитойнинг 
“BYD” компанияси билан ҳамкорликда Жиз-
захдаги янги заводда “Chazor” ва “Song Plus 

Champion” моделларини ишлаб чиқариш бош-
ланди. Мазкур лойиҳа доирасида 60 миллион 
доллар миқдорида тўғридан-тўғри хорижий 
инвестиция ўзлаштирилди, 1 200 та янги иш 
ўрни ҳамда республика бўйлаб 21 та дилерлик 
ва сервис марказлари очилди. Эътиборлиси, 
заводда МДҲ давлатларида ягона бўлган ла-
боратория ташкил қилинди. Ушбу корхонанинг 
жорий қуввати йилига 50 минг дона автомо-
билни ташкил қилиб, келгусида уч босқичда 
500 минг дона автомобилга етказиш мўлжал-
ланяпти. Шу йилдан бошлаб “BYD” автомобил-
лари Марказий Осиё ва қўшни давлатларга, 
жумладан, Қозоғистонга экспорт қилинади. 

Шуни ҳам қайд этиш зарурки, импортга 
қарамликни камайтириш, янги-янги иш ўрин-
лари очилишида бутловчи қисмлар тайёрлани-
шини маҳаллийлаштиришнинг аҳамияти улкан. 
Бу йўналишда янги корхоналар очилиши, мав-
жудларининг фаолияти такомиллаштирилиши 
натижасида 453,1 миллион долларлик импорт 

қисқартирилишига эришилди. 
Аграр соҳанинг техникага бўлган эҳтиёжи 

қопланяптими? Албатта кутилмаган бу савол-
га бирданига жавоб бериш осон эмас. Лекин 
тўла ишонч билан айтиш мумкинки, деҳқон ва 
фермерларимиз сифатли, бутловчи қисмлар-
ни ҳамма жойдан топиш, исталган шаклларда 
харид қилиш мумкин бўлган техникага асло 
муҳтожлик сезаётгани йўқ. Зеро, саноатимиз 
хилма-хил турдаги қишлоқ хўжалик машина-
лари, агрегатларини ишлаб чиқаряпти. Чирчиқ 
қишлоқ хўжалиги машинасозлик кластерида 
ўтган йили 2,1 триллион сўмлик  3,8 минг дона-
дан ортиқ қишлоқ хўжалиги техникаси ишлаб 
чиқарилди. Бу 2023 йилга нисбатан ўсиш 4 ба-
робарни ташкил қилди, демакдир. 

Кўплаб машиналар Туркманистон, Озар-
бойжон, Тожикистон, Қозоғистон ва Қирғизис-

тонга экспорт ҳам қилиняпти. 
Фермер хўжаликлари учун имтиёзли ли-

зинг шартлари жорий қилингани ҳам алоҳида 
диққатга сазовор. Жумладан, дастлабки тўлов 
миқдори 25 фоиздан 15 фоизга ва фоиз став-
калари 16 фоиздан 7 фоизга туширилди, ли-
зинг муддати 5 йилдан 7 йилга узайтирилди. 

Лазерли ер текислагич, культиватор, минерал 
ўғит сепгич, пуркагич, омоч, тиркама синга-
ри 7 турдаги  техника эндиликда ўзимизнинг 
корхоналардан чиқяпти. Маҳаллийлаштириш 
даражаси ҳам тобора юксаляпти – осма ва 
тиркама техникаларда 45 фоиз, тракторларда 
25 фоиз ва комбайнларда 23 фоизни ташкил 
қилди.

Республика бўйича сервис марказлари 
56 тага, мобиль сервислар 320 тага ва юқори 
малакали механиклар сони 530 нафарга етка-
зилди. 

Шу ўринда “Jeonbuk Technopark” ва “KIAT” 
компанияларидан грант асосида 750 минг 
долларлик 31 дона дастгоҳ ва лаборатория 
асбоб-ускуналари олиб келингани ва улар ёр-
дамида ТТЗ-812 тракторини сиқилган табиий 

газга ўтказиш лойиҳаси амалга оширилганини 
қайд этиш жоиз. Жорий йилда мамлакатда-
ги тракторларни табиий газга ўтказиш ҳамда 
бу борада ходимлар малакасини ошириш бел-
гиланган.  

 Давлатимиз раҳбари яқин ва йироқ  барча 
давлатлар билан дўстона муносабатлар ва ўза-
ро манфаатли ҳамкорликни ривожлантиришга  
устувор аҳамият қаратмоқда. Оқилона, праг-
матик сиёсат самаралари автосаноатда ҳам 
яққол намоён бўляпти.  2024 йилда, хусусан,  
Корея Республикасининг “Самми-К Со.” ком-
панияси билан қиймати 323,5 минг долларлик 
пайвандлаш линияси ишга туширилди. Хитой 
Халқ Республикасининг “Weichai Lovol” компа-
ниясидан 6 миллион долларлик эҳтиёт қисмлар 
олиб келинди.  Германиянинг “Claas” компа-
нияси билан “Claas Dominator 260” ғалла ўриш 
комбайни ва  ҳайдов тракторларининг маҳал-
лийлаштириш даражаси 22,5 фоизга етказил-
ди. Бошқа компаниялар билан ҳам 7 миллион 
долларга яқин лойиҳалар амалга оширилди. 

Яна рақамларга мурожаат қиламиз:  бу-
гун автосаноатимизда банд бўлганлар сони 39 
минг  нафарга тенг. Хусусан, 2024 йилда 2300 
иш ўрни очилган, бу эса 2016 йилга нисбатан 
ўсиш 1,6 баробар бўлганини англатади. Авто-
мобилсозликнинг турдош соҳаларида ишлаёт-
ганлар сони эса аллақачон 220 мингдан ошиб 
кетди. Демоқчимизки, соҳанинг ижтимоий 
аҳамияти  ҳам беқиёс.  

Беҳзод ИСРОИЛОВ,
O‘zLiDeP Сиёсий Кенгаши Ижроия  

қўмитасининг Дастурий ҳужжатларни 
ишлаб чиқиш  шўъбаси мудири  

ЖАМИЯТ ВА ИҚТИСОДИ¨ТНИНГ ТРАНСФОРМАЦИЯ ДАСТАГИ ЖАМИЯТ ВА ИҚТИСОДИ¨ТНИНГ ТРАНСФОРМАЦИЯ ДАСТАГИ 
ТАҲЛИЛ ВА ТАЛҚИН

халқимизни ва муқаддас тупроғимизни кўз қорачўғидек асраб-авайлаш йўлида  халқимизни ва муқаддас тупроғимизни кўз қорачўғидек асраб-авайлаш йўлида  
ўз зиммасидаги шарафли бурчни ҳалол адо этаётган мард ва жасур ўғлонларимизни ўз зиммасидаги шарафли бурчни ҳалол адо этаётган мард ва жасур ўғлонларимизни 
14 январь – Ватан ҳимоячилари куни билан самимий муборакбод этади!14 январь – Ватан ҳимоячилари куни билан самимий муборакбод этади!
Ватанимиз мустақиллиги,  халқимизнинг тинч ва осойишта ҳаёти,  Ватанимиз мустақиллиги,  халқимизнинг тинч ва осойишта ҳаёти,  
сарҳадларимиз дахлсизлиги туну кун ҳамиша ишончли қўлларда эканига заррача сарҳадларимиз дахлсизлиги туну кун ҳамиша ишончли қўлларда эканига заррача 
шубҳамиз йўқ.  Чунки сиз, азизлар биз учун доим мустаҳкам қалқонсиз.шубҳамиз йўқ.  Чунки сиз, азизлар биз учун доим мустаҳкам қалқонсиз.
 “Халқ ва армия – бир тану бир жондир” деган эзгу ғоянинг  “Халқ ва армия – бир тану бир жондир” деган эзгу ғоянинг 
ҳаётий исботи аслида шу. ҳаётий исботи аслида шу. 
Соғ бўлинг,  омон бўлинг,  эзгу ниятларингиз Соғ бўлинг,  омон бўлинг,  эзгу ниятларингиз 
рўёбга чиқсин!рўёбга чиқсин!
Байрамингиз муборак бўлсин!Байрамингиз муборак бўлсин!

ЎЗБЕКИСТОН ФЕРМЕР,  ДЕҲҚОН ЎЗБЕКИСТОН ФЕРМЕР,  ДЕҲҚОН 
ХЎЖАЛИКЛАРИ ВА ТОМОРҚА  ХЎЖАЛИКЛАРИ ВА ТОМОРҚА  

ЕР ЭГАЛАРИ КЕНГАШИЕР ЭГАЛАРИ КЕНГАШИ
жамоасижамоаси

“САМАРҚАНД СУВ ТАЪМИНОТИ”  “САМАРҚАНД СУВ ТАЪМИНОТИ”  
АКЦИОНЕРЛИК ЖАМИЯТИ ЖАМОАСИ АКЦИОНЕРЛИК ЖАМИЯТИ ЖАМОАСИ 

14 январь – Қуролли кучлар ташкил этилганининг  14 январь – Қуролли кучлар ташкил этилганининг  
33 йиллиги ва Ватан ҳимоячилари куни муносабати  33 йиллиги ва Ватан ҳимоячилари куни муносабати  
билан олижаноб, жонажон халқимизни ҳамда муқаддас  билан олижаноб, жонажон халқимизни ҳамда муқаддас  
қасамёдига содиқ қолиб, масъулиятли ва шарафли  қасамёдига содиқ қолиб, масъулиятли ва шарафли  
бурчини ерда ҳам, кўкда ҳам ҳалол адо этаётган мард,  бурчини ерда ҳам, кўкда ҳам ҳалол адо этаётган мард,  
баҳодир ва довюрак ҳарбийларимизни чин баҳодир ва довюрак ҳарбийларимизни чин 
юракдан қутлайди!юракдан қутлайди!
Барчангизга оилавий хотиржамлик,  Барчангизга оилавий хотиржамлик,  
мустаҳкам соғлиқ,  мустаҳкам соғлиқ,  
омад ҳамиша ёр бўлсин!омад ҳамиша ёр бўлсин!

ТЕМИР ЙЎЛ –ТЕМИР ЙЎЛ –
Ривожланган давлатлар 

иқтисодий таж рибасига аҳамият 
қаратадиган бўлсак, уларда темир 
йўл транспорти тизими жуда ҳам 
юқори даражада ривожланган. 
Масалан, Франция ва Испания 
мисолида тезюрар темир йўлларнинг 
иқтисодий таъсири бўйича 
ўрганишлар, аксарият ҳолларда, 
темир йўл инфратузилмаси ўтган 
ҳудудларнинг аҳоли жон бошига 
тўғри келадиган ялпи ички 
маҳсулоти (ЯИМ) ҳажми ушбу 
давлатларнинг бошқа ҳудудларидаги 
бундай кўрсаткичларга нисбатан 
юқорироқ эканлиги аён бўлади.

Темир йўл терминаллари ҳудудни иқтисо-
дий жиҳатдан давлатнинг бошқа минтақала-
ри билан боғлиқлигини кучайтиради ва унинг 
атрофидаги иқтисодий фаолликни жонлан-
тиришга, ҳудуддаги ишлаб чиқариш ҳамда 
хизмат кўрсатиш соҳаларига кўпроқ сармоя-
ларнинг киришига сезиларли туртки беради. 
Таҳлилларга кўра, темир йўл орқали бозорга 
киришнинг атиги 1 фоизга ошиши Германия-
даги тегишли ҳудуднинг ЯИМни 0,25 фоизга 
ўсишига олиб келган. Ўсиш кўрсаткичи иқти-
содий жиҳатдан авваллари мамлакатнинг 
бош қа минтақалари билан кучли боғлиқ бўл-
маган ҳудудларда янада юқорироқ бўлган.

Шунинг билан бирга, темир йўл инфрату-
зилмасининг мавжудлиги тегишли ҳудуд аҳо-
лиси бандлигини таъминлаш борасида бир 
қанча имкониятлар яратиб беради. Жумладан, 
кўпгина давлатлар бўйича ўтказилган таҳлил-
лар шуни кўрсатадики, темир йўл тизимида 
яратилган бир иш ўрни, ўз навбатида, иқтисо-
диётнинг бошқа соҳаларида ҳам қўшимча бир 
нечта иш ўринларини пайдо бўлишига олиб 
келади. Шунингдек, аҳолининг мобиллик да-
ражасини, яъни кун давомида бошқа яқин ҳу-
дудларга бориб ишлаб келиш имкониятининг 
яратилиши ҳам ҳудуд аҳолиси бандлигини 
таъминлашга ёрдам беради.

Яхши ривожланган шаҳарлараро ва ҳу-
дудий тезюрар темир йўл тизими, шунингдек, 
мамлакатда туризм соҳасини янада ривож-
лантириш, ҳудудларнинг туристик салоҳия-
тидан самарали фойдаланиш имконини ҳам 
яратади. Масалан, мамлакатнинг турли чек-
каларини ўзаро боғловчи 17 бекатдан иборат 
бўлган соатига камида 300 километр тезлик-
да ҳаракатланувчи тезюрар поездлар учун 

мўлжалланган биргина Шинкансен линияла-
рининг ишга туширилиши Японияда дам олиш 
саёҳатларининг 20 фоизга ошишига олиб кел-
ган.

Аҳоли мобиллигини таъминловчи серқат-
нов тезюрар поездларга мўлжалланган ҳамда 
шаҳар жамоат транспорти инфратузилмасига 
самарали интеграция қилинган ҳудудий те-
мир йўллар тизими катта шаҳарларнинг ри-
вожланишига ҳам ижобий таъсир кўрсати-
ши мумкин. Жумладан, йўловчиларни ташиш 
вақтининг сезиларли даражада қисқариши 
ва хизмат сифати ўсиши аҳолининг темир йўл 
транспорти воситасида ўзи истиқомат қилиб 
турган ёндош шаҳарлардан ишга қатнашига 
имкон беради. Бу эса, ўз навбатида, метропо-
лия бўлган шаҳарнинг доимий аҳолиси сонини 
жуда ҳам тез суръатларда ошиб кетиши ва бу 
ҳолат келтириб чиқариши мумкин бўлган сал-
бий оқибатлар (масалан, уй-жой нархларининг 
кескин кўтарилиши, шаҳар коммунал ва бошқа 
ижтимоий инфратузилмаларга тушадиган ор-
тиқча босим) таъсирини юмшатиш имконини 
беради. 

Шаҳар жамоат транспорти билан интегра-
циялашган ҳудудий темир йўллар шаҳарларда 
шахсий автомобиллар сонини камайтириш ва 
тегишлича автомобиллар ҳаракатланиши ва 
уларни тўхтаб туриши билан боғлиқ инфрату-
зилмаларга йўналтирилган харажатларни ка-
майтириш, улар ўрнига шаҳарларда қўшимча 
маиший ва яшил ҳудудларни барпо этиш имко-
ниятини яратади. Бу жиҳатдан темир йўллар-
дан фойдаланиш, шунингдек, атроф-муҳитга 
зарарли таъсирни ҳам сезиларли даражада 
қисқартиришга олиб келади. Зеро, қуруқлик-
даги транспорт воситалари ишлаб чиқаради-
ган иссиқхона гази (CО2) умумий ҳажмининг 
атиги 0,2 фоизи темир йўл транспорти ҳисса-
сига тўғри келади. Автомобиллардан поезд-
ларга ўтиш нафақат углерод изини камайти-
ради, балки йўллардаги тирбандлик ҳамда 
йўл-транспорт ҳодисалари сони ҳам камайи-
шига олиб келади.

Демак, темир йўл инфратузилмасини 
ривожлантириш мамлакатимиз иқтисодиёти 
ҳаж мини сезиларли даражада ошириш, шу-
нингдек, ҳудудларимизни ривожлантириш, 
улар ўртасидаги иқтисодий ҳамкорликни ку-
чайтириш ҳамда миллий иқтисодиётимизни 
жаҳон бозорларига интеграциясини кучайти-
ришда муҳим аҳамият касб этади.

Давлатимиз томонидан темир йўлларни 
ривожлантиришга катта эътибор қаратиб ке-
линаётганини эътироф этишимиз лозим. Ўт-
ган 30 йил давомида мамлакатимизда 3000 
километрга яқин темир йўл янгитдан қурилиб, 
қайта тикланди, темир йўлларнинг 3000 кило-
метрдан ортиқ қисми эса электрлаштирилди. 
Жумладан, Навоий – Учқудуқ – Султонувай-
стоғ – Нукус, Тошгузар – Бойсун – Қумқўрғон 
темир йўллар, МДҲ ҳудудида узунлиги бўйича 
ягона бўлган 19,2 километрли Қамчиқ темир 
йўл туннели, Амударё орқали 423 метрли ян-
ги темир йўл-автомобиль қўшма кўприги каби 
объектларнинг қурилиши ва ишга туширилиши 
натижасида мамлакатимиз турли ҳудудлари-
ни бир-бири билан боғловчи яхлит темир йўл 
инфратузилмасини яратишга эришдик. Бугун-
ги кунга келиб, мамлакатимиз темир йўллари-
нинг умумий узунлиги 7,5 минг километрдан 
ошди.

Бир қатор шаҳарларимиз ўртасида тезю-
рар поездлар қатнови йўлга қўйилди ва бун-
дай йўналишлар кўлами кенгайиб бормоқда. 
Ушбу шаҳарлараро йўналишларда соатига 250 
километр тезликда ҳаракатланиш имконияти-
га эга бўлган “Talgo 250” русумли тезюрар по-
ездлардан фойдаланилмоқда. Айрим таҳлил-
ларга кўра, Ўзбекистон темир йўл тизимида 
юқори тезликда ҳаракатланувчи поездлардан 
аҳолининг 9 фоизи фойдаланади. Бу ўринда, 
2025 йилдан бошлаб айрим ҳудудий темир йўл 
қатновларида ҳам янги тезюрар электропо-
ездлардан фойдаланиш бошланганини қайд 
этиб ўтишимиз лозим. Умуман олганда, мам-
лакатимизда тезюрар поездлар сонини оши-
риш ва улар учун мўлжалланган темир йўллар 
инфратузилмасини ривожлантириш бўйича 
тизимли ишлар амалга оширилмоқда.

Ушбу йўналишдаги саъй-ҳаракатларимиз 
натижаси ўлароқ бугунги кунга келиб темир 
йўл транспортида кунига ташиладиган йўлов-
чиларнинг ўртача сони 27 минг кишига етди. 
Юк ташишда ички бозордаги маҳсулотларнинг 
5 фоизи, экспортга йўналтирилган маҳсулот-
ларнинг 45 фоизи темир йўл орқали ташил-
моқда. Шунинг билан бирга, иқтисодиёти-
мизни янада ривожлантириш учун юқоридаги 
кўрсаткичларни яна бир неча баробар ошири-
шимиз талаб этилади. Бунинг учун биз нафақат 
янги йўлларни қуришимиз, балки шаҳарлараро 
ва ҳудудий йўналишлардаги қатновлар сонини 
ҳам бир неча карра кўпайтиришимиз лозим 

ва бундай имкониятга эгамиз. Биргина мисол, 
аҳолиси 9 миллионга яқин бўлган Швейцария-
да ҳар куни темир йўл транспорти хизматидан 
тахминан ўрта ҳисобда 1,4 миллион киши фой-
даланади; шунингдек, ички бозордаги маҳсу-
лотларнинг тахминан 38 фоизи темир йўллар 
орқали ташилади.

Мамлакатимиз темир йўл тизимининг 
транзит имкониятларини ҳам ривожлантири-
шимиз муҳим аҳамиятга эга. Узоқ йиллик саъ-
й-ҳаракатларимиз натижасида 2024 йилда бир 
қатор муҳим халқаро темир йўл транспорт ко-
ридорларини яратиш ва ишга тушириш бора-
сида амалий ишлар бошлаб юборилди. Жум-
ладан, ўтган йилнинг 27 декабрь куни “Хитой 
– Қирғизистон – Ўзбекистон” темир йўл қури-
лишига старт берилди. Ушбу янги темир йўл 
лойиҳасининг умумий узунлиги 532,5 кило-
метрни ташкил этиб, учта давлатни боғловчи 
йўналиш бўйлаб 20 та бекат, 42 та кўприк ва 
25 та туннель, замонавий транзит-логистика 
инфратузилмаси, омборхона ва терминаллар 
барпо этилиши режалаштирилган. Қурилаёт-
ган темир йўл линияси Евроосиё қитъасини 
боғловчи транспорт коридорининг жанубий 
бўғини бўлиб, Жануби-Шарқий, Ғарбий Осиё 
ва Яқин Шарқ бозорларига олиб борувчи 
транспорт инфратузилмаси билан боғланади. 
Янги темир йўл орқали йиллик юк ташиш ҳаж-
ми 15 миллион тоннагача етади.

Шунингдек, 2024 йил давомида юклар-
ни темир йўл орқали қўшни давлатлардан 
Ўзбекистонга қисқа вақт ичида транзит ет-
казилишини таъминлашга қаратилган муҳим 
йўналиш лар очилди, синовдан ўтказилди. 
Жумладан, Хитой – Қозоғистон – Ўзбекистон 
йўналиши бўйича юк ташишни ташкил этиш 
юзасидан эришилган келишувлар доирасида 
юкларни тезкор етказиб бериш ташкил эти-
либ, юк поезди рекорд 5 кун ичида 4486 км 
масофани босиб ўтди. Шунингдек, ўтган йили 
синов тариқасида Ҳиндистондан юклар Эрон-
нинг Бандар Аббос портига денгиз орқали 
ҳамда Бандар Аббос портидан Сергели стан-
циясига қадар темир йўл транспортида олиб 
келинди. Юк поезди умумий узунлиги 2673 
километр бўлган темир йўлни 20 кунда босиб 
ўтди. Келгусида ушбу йўналиш бўйича ташиш 
муддатини 15 кунга қисқартириш режалашти-
рилган.

Соҳадаги яна бир муҳим воқелик 2024 
йилда янги таҳрирдаги “Темир йўл транспорти 

тўғрисида”ги Ўзбекистон Республикасининг 
қонуни қабул қилиниши бўлди. Ушбу қонун 
2025 йилнинг 1 январь кунидан кучга кирди. 
Янги таҳрирдаги қонун билан темир йўл транс-
портида йўловчи ташиш хизматини янада ри-
вожлантириш, ушбу соҳада соғлом рақобат 
муҳитини яратиш, тизимга хусусий секторни 
кенг жалб қилиш, йўловчиларга юқори дара-
жада хизмат кўрсатилишини таъминлаш им-
кониятларини оширишда нодавлат сектори 
иштирокини рағбатлантириш мақсадида те-
мир йўллар соҳасида давлат-хусусий шери-
клик асосида лойиҳаларни амалга ошириш-
нинг ҳуқуқий асослари яратилди. Янги қонун 
ҳужжати йўловчи ва юкларни хавфсиз ташиш-
га бўлган эҳтиёжларни қаноатлантиришга ва 
хорижий инвестицияларни соҳага кенг жалб 
этиш, темир йўл транспорти ҳамда халқаро та-
шувлар соҳасида ҳамкорликни такомиллашти-
ришга хизмат қилади.

Амалга оширилаётган ислоҳотлар за-
мирида темир йўл инфратузилмасини яна-
да ривожлантириш, қўшни давлатлар темир 
йўллари билан боғлиқликни кучайтириш нати-
жасида иқтисодиётимизнинг тез суръатларда 
ўсишини, ҳудудларимиздаги иқтисодий фа-
олликни ошириш орқали аҳолимизнинг яшаш 
шароитларини янада яхшилаш, Ўзбекистон 
темир йўлларини трансминтақавий транспорт 
коридорларининг энг муҳим бўғини сифатида 
ўрин эгаллашини таъминлаш мақсадлари му-
жассам.

Умид ЯКУБХОДЖАEВ,
Олий Мажлис Қонунчилик палатаси  
депутати, O‘zLiDeP фракцияси аъзоси

НАШР КЎРСАТКИЧИ: 406

Навбатчи муҳаррир:Навбатчи муҳаррир:
Фаррух ЖАББОРОВФаррух ЖАББОРОВ

MUASSIS: MUASSIS: TADBIRKORLAR VA ISHBILARMONLAR HARAKATI – TADBIRKORLAR VA ISHBILARMONLAR HARAKATI – 
O‘ZBEKISTON LIBERAL-DEMOKRATIK PARTIYASIO‘ZBEKISTON LIBERAL-DEMOKRATIK PARTIYASI

1 2 3 4 5 6Таҳрир ҳайъати:Таҳрир ҳайъати:
ТелефонларТелефонлар::  
қабулхона –  қабулхона –  
71 215-63-80  71 215-63-80  
(тел./факс).(тел./факс).

Обуна ва реклама  Обуна ва реклама  
бўлими –  бўлими –  

71 255-68-50.71 255-68-50.

“XXI asr” ижтимоий-сиёсий газетаси  “XXI asr” ижтимоий-сиёсий газетаси  
Ўзбекистон Матбуот ва ахборот  Ўзбекистон Матбуот ва ахборот  

агентлиги (ҳозирги Ўзбекистон Республикаси  агентлиги (ҳозирги Ўзбекистон Республикаси  
Президенти Администрацияси ҳузуридаги Ахборот ва Президенти Администрацияси ҳузуридаги Ахборот ва 
оммавий коммуникациялар агентлиги)да 2011 йил  оммавий коммуникациялар агентлиги)да 2011 йил  
14 июнда 0009-рақам билан рўйхатдан ўтказилган.14 июнда 0009-рақам билан рўйхатдан ўтказилган.

“Шарқ” нашриёт-матбаа акциядорлик  “Шарқ” нашриёт-матбаа акциядорлик  
компанияси босмахонасида чоп этилди.компанияси босмахонасида чоп этилди.

Корхона манзили: Корхона манзили: 
Тошкент шаҳри Буюк Турон кўчаси 41-уй.Тошкент шаҳри Буюк Турон кўчаси 41-уй.

Газета офсет усулида, А-2 форматида  Газета офсет усулида, А-2 форматида  
босилди. Ҳажми – 3 босма табоқ. босилди. Ҳажми – 3 босма табоқ. 

Буюртма рақами: Г – 0145 Буюртма рақами: Г – 0145 
Адади: 5473Адади: 5473

Баҳоси келишилган нархда.Баҳоси келишилган нархда.
Топширилди – 20:40Топширилди – 20:40

Саҳифаловчи:  Саҳифаловчи:  
Маъруфжон РаҳмоновМаъруфжон Раҳмонов

Таҳририятга келган қўлёзмалар тақриз  Таҳририятга келган қўлёзмалар тақриз  
қилинмайди ва муаллифларга  қилинмайди ва муаллифларга  

қайтарилмайди.қайтарилмайди.

© “XXI asr”дан олинган маълумотларга манба  © “XXI asr”дан олинган маълумотларга манба  
сифатида газета номи кўрсатилиши шарт. сифатида газета номи кўрсатилиши шарт. 

Муаллифлар фикри таҳририят нуқтаи  Муаллифлар фикри таҳририят нуқтаи  
назаридан фарқ қилиши мумкин.назаридан фарқ қилиши мумкин.

Таҳририят манзили: Таҳририят манзили: 
Тошкент шаҳри  Тошкент шаҳри  

Нукус кўчаси 73Нукус кўчаси 73АА-уй.-уй.

электрон почта:электрон почта:
xxi_asr@umail.uzxxi_asr@umail.uz
xxi_asr@mail.ruxxi_asr@mail.ruБош муҳаррир Бош муҳаррир 

Норқобил ЖАЛИЛОВ Норқобил ЖАЛИЛОВ 

Актам ХАИТОВАктам ХАИТОВ
Бахтиёр ЯКУБОВБахтиёр ЯКУБОВ

Мавлуда ХЎЖАЕВАМавлуда ХЎЖАЕВА

Сирожиддин САЙЙИД Сирожиддин САЙЙИД 
Дилшод ШОУМАРОВДилшод ШОУМАРОВ

Равшан МАМУТОВРавшан МАМУТОВ

Нодир ЖУМАЕВНодир ЖУМАЕВ
Мадина БАРОТОВА Мадина БАРОТОВА 
Шуҳрат АСЛОНОВШуҳрат АСЛОНОВ

IJTIMOIY-
SIYOSIY
GAZETA

Газета таҳририят компьютерГазета таҳририят компьютер
марказида терилди.марказида терилди.

Умид ва ишончга таянган ҳолда янги 365 кунликка 
улкан режалар тузаётганимиз, олдингидан-да юксак мар-
раларни кўзлаётганимиз ҳам рост. Бинобарин, йиллар ал-
машинувида ортга теран назар ташлаш, ютуқ ва камчи-
ликларни имкон қадар чуқурроқ таҳлил қилиш одамзотга 
хос одат. Ўзбекистон спортининг 2024 йилдаги чўққиси, 
шубҳасиз, Францияда ташкил этилган Олимпия ва Пара-
лимпия ўйинларидаги муносиб иштироки ва қўлга киритил-
ган оламшумул натижалардир, десак муболаға бўлмайди. 
Шу боис йил якуни бўйича тайёрлаган шарҳимизда, энг 
аввало, ана шу воқеаларга кенг ўрин берилиши мақсадга 
мувофиқдир.

Париж ареналари: 
2024 йил, 26 

июль – 11 август
Айни шу саналарда Ўзбекистон фарзандлари яхши 

маънода шов-шув кўтаришди. Улар нафақат Ватанимиз, 
балки бутун минтақа, туркий халқлар ва мусулмон ола-
ми шаънини муносиб ҳимоя қилиб, 206 та давлат ораси-
да умумжамоа ҳисобида 13-ўринни эгаллади. Шунингдек, 
Осиё қитъасида тўртинчи, МДҲ мамлакатлари орасида би-
ринчи бўлишди.

 Музаффар спортчиларимиз 16 кун мобайнида ҳеч 
кимга “тинчлик” беришмади. Наинки муросасиз баҳслар 
ва шиддатли беллашувларга киришган йигит-қизларимиз, 
балки нуфузли мусобақага мухлислик қилмоқ учун борган-
лар ҳам барчани лол қолдиришди. Дўппи кийган фанатлар 
қайси стадион бўлишидан қатъи назар ҳамма-ҳамманинг 
эътиборини тортишди. Ўзлари рақсга тушганлари етмаган-
дай, бошқа миллат вакилларини ҳам миллий мусиқамизга 
ўйнаш учун чорлашди.

Жаҳоннинг манаман деган нашрлари, телерадио ка-
наллари ва энг нуфузли веб-сайтлар Ўзбекистон делега-
цияси улкан ғалабаларни қўлга киритаётганини таъкид-
лашдан чарчамади. Пировардида Олимпия ўйинларининг 
8 та олтин, 2 та кумуш ва 3 та бронза, жами 13 та медали 
мамлакатимиз спортчиларининг Олимп чўққисига чиқиши-
ни таъминлади.

Алоҳида таъкидлаш жоизки, мустақилликка эришга-
нимиздан буён қатнашганимиз 8 та ёзги Олимпия ўйин-
ларида жами 10 та олтин медални қўлга киритган бўлсак, 
“Париж-2024”нинг ўзида бирданига 8 та олтин! Қитъада 
Хитой, Япония ва Жанубий Корея биздан юқори поғонага 
ўта олди, холос. Эркаклар ўртасида бокс бўйича 7 та вазн 
тоифасининг 5 тасига аталган олтин медалларнинг бизни-
киларга насиб этгани тарихий натижа эмасми?

Ушбу мусобақалар бизга уч нафар икки карра Олим-
пиада чемпионини тақдим этди – Улуғбек Рашитов,  
Ҳасанбой Дўсматов ва Баҳодир Жалолов. Бунгача бит-
та ҳам дубль йўқ эди. Кўп карра чемпионларнинг борлиги 
мамлакатда спорт ва жисмоний тарбияга тизимли ва пухта 
ёндашишнинг асосий кўрсаткичи саналашини эсдан чиқар-
маслик жоиз.

Хўш, миллий ғуруримизни ўн чандон юксалтирган 
ютуқларнинг асосий омиллари нималарда яққол намоён 
бўлади?

Очиғи, ҳар тўрт йилликнинг энг йирик ва энг нуфузли 
спорт анжумани ҳисобланган Олимпия ўйинларида ғолиб 
чиқиш учун пешона терининг ўзи камлик қилади. Маҳорат-
ли мураббийлар кўмагида тинимсиз машғулот ўтказиш ки-
фоя эмас. Шахсан давлатимиз раҳбари ташаббуси билан 
спортчилар учун яратилган шароитлар, ажратилган маб-
лағлар масаласи ҳукумат даражасида ижобий ҳал этиб 
берилиши, ғамхўрлик кўрсатилиш баробарида кенг жамо-
атчиликнинг ҳам қўллаб-қувватлови муҳим аҳамият касб 
этди. Энг муҳими, Ватанини севмаган, юрт довруғини тара-
тишни чин дилдан истамаган инсон чемпион бўлолмайди. 

 “Париж-2024”да мамлакатимиз вакиллари кўплаб ян-
ги марраларни эгаллади. Жумладан, илк бор спортчи қиз-
ларимиз ёзги Олимпия ўйинларида олтин медалга сазовор 
бўлди. Биринчи марта дзюдочиларимиз 3 та, таэквондочи-
ларимиз 2 та медалга эга чиқди. Футбол, сувга сакраш, ка-
мондан отиш ва аёллар кураши дастурларида ҳамюртлари-
миз Олимпия ўйинларида илк бор иштирок этди. 

Хуллас,  кейинги йилларда мутлақо янгича асосда 
бунёд этилган таълим-тарбия, спорт ва маданият мас-
канларида замонавий билим ва касб-ҳунарларни пухта 
эгаллаган, мустақил фикрлайдиган, Ўзбекистоннинг буюк 
келажагини ўз куч-қуввати, ақл-заковати билан қурадиган 
ёш авлод камол топмоқда. Улар нуфузли халқаро мусо-
бақаларда, Олимпиада ва жаҳон чемпионатларида Ўзбе-
кистон ёшлари ҳеч кимдан кам эмаслигини ва ҳеч қачон 
кам бўлмаслигини амалда исботлаётгани барчамизни қу-
вонтиради.

Яна Париж:  
2024 йил,  

28 август –  
8 сентЯбрь

Очиғини айтганда, матонатли паралимпиячиларимиз 
янада юқорига кўтарилишди. Паралимпия ўйинларида 
168 та мамлакатдан 4,4 минг нафар параспортчи 22 та па-
ра спорт тури бўйича баҳсларга киришди.

Янги Ўзбекистон паралимпиячилари дунёни лол, ҳака-
му мутахассисларни ҳайрон, спорт соҳасидаги таҳлилчи ва 
журналистларни ҳайратда қолдирди.

Буни ўшанда Париждаги “Стад де Франс” стадиони-
да 64 мингдан ошиқ томошабин бевосита кузатган XVII Па-
ралимпия ўйинларининг тантанали ёпилиш маросимидаёқ 
яққол сезгандик.

Минбарга кўтарилган Халқаро Паралимпия қўмитаси 
президенти Эндрю Парсонс 12 кун давом этган  мусобақа-
лар ниҳоясига етганини маълум қилар экан, бу энг ажойиб 
ўйинлар бўлганини алоҳида таъкидлади. Аста-аста сўнган 
машъала 2028 йилда Лос-Анжелесда қайта аланга олиши-
ни эълон қилди.

Жаноб Парсонс “Париж-2024” Паралимпия ўйинлари-
га ҳар томонлама янги эталон дея таъриф берганида Вата-
нимиз спортчиларининг ютуқлари кўз олдимдан кино тас-
маларидай қайта-қайта ўта бошлади. Чиндан ҳам, мазкур 
беллашувлар, айниқса, биз учун энг ажойиб ўйинлар бўлди.

Ўзбекистон паралимпиячилари мусобақалар давоми-
да маҳорат, матонат ва кучли ирода намойиш этиб, 10 та 
олтин, 9 та кумуш ва 7 та бронза медалини қўлга киритди. 
Умумжамоа ҳисобида вакилларимиз жами 26 та медаль 
билан 13-ўринни эгаллади.

Ушбу натижа билан делегациямиз Осиё мамлакатла-
ри орасида Хитой ва Япониядан кейин учинчи, шунингдек, 
Марказий Осиё, Ислом бирдамлиги ва Туркий давлатлар 
ташкилотига аъзо мамлакатлар орасида энг яхши кўрсат-
кични қайд этди.

Энди таққослайлик: 2004 йил Афина ва 2008 йил Пе-
кинда ўтказилган мусобақалардан қуруқ қўл билан қайт-
ганмиз. Орадан тўрт йил ўтиб Лондон шаҳрида 1 та кумуш 
олишга эришдик ва шу биргина медаль ҳам 67-ўринга кўта-
рилиш имконини берган эди.

“Рио-2016”да эса туб бурилиш юз берди. Паралимпия-
чиларимиз 8 та олтин, 6 та кумуш ва 17 та бронза меда-
ли билан 16-ўринга кўтарилди. “Токио-2020”да қаттиқ ку-
рашлар туфайли ўша мақомни сақлаб қолишга эришдик 
– 8 та олтин, 5 та кумуш ва 6 та бронза. Лекин, юқорида 
таъкид лаганимиздек, “Париж-2024”да яна уч поғона юк-
салишга, энг юқори даражадаги медалларни 10 тага етка-
зишга муваффақ бўлдик.

Халқимизнинг азалий ибораси билан айтганда, ўзи-
мизнинг қоракўзлар тарихий марраларни забт этди. Зеро, 
бу ғалабаларнинг қадрини қисқа муддат бўлса-да спорт 
билан шуғулланиб, тинимсиз машқ қилиб кўрганлар, манг-
лайдан чиқадиган қора терни кафтига сурганлар яхши би-
лади.

Вакилларимизнинг 65 нафари Франция майдонла-
рида спортнинг 9 тури – пара енгил атлетика, пара таэк-
вондо, пара ўқ отиш, пара сузиш, пара каноэ, пара ака-
демик эшкак эшиш, пара дзюдо, пара пауэрлифтинг ва 
пара велоспорт бўйича муросасиз баҳсларда муносиб 
иштирок этди. Айтиш лозимки, “Париж-2024” лицензия-
сини қўлга киритган атлетларимизнинг 29 нафари, яъ-
ни 45 фоизи аёл спортчилар эканлиги Ўзбекистонда хо-
тин-қизларни қўллаб-қувватлаш, уларнинг жамиятдаги 
ўрнини янада мустаҳкамлаш борасида олиб борилаётган 
ислоҳотлар самарасидир.

Йўлланмалар ҳолатига эътибор қаратадиган бўлсак, 
бу галги ўйинларда пара ўқ отиш бўйича илк бор ўзбекис-
тонлик аёл спортчи – Шаҳноза Мамажонова қатнашгани, 
пара велоспортда икки нафар спортчимиз велопойганинг 8 
та йўналишида иштирок этганини кўришимиз мумкин. Шу-
нингдек, пара каноэ, пара таэквондо, пара пауэрлифтинг 
ва пара енгил атлетика бўйича рекорд даражада лицензия-
лар қўлга киритилгани Ўзбекистонда пара спорт ҳаракати 
ривожи янги босқичга кўтарилганининг амалдаги исботи-
дир!

Яна бир муҳим жиҳат, дзюдо бўйича Олимпия ўйин-
лари чемпиони Диёра Келдиёрованинг паралимпиячила-
римизни бевосита қўллаб-қувватлаш учун Парижга қай-
тиб боргани билан боғлиқ. Жумладан, Диёра Т11 классида 
узунликка сакраш баҳсида иштирок этиб, дастлабки ури-
нишидаёқ 5,22 метр натижа билан Паралимпия ўйинлари 
рекордини ўрнатган ва олтин медални қўлга киритган Аси-
ла Мирзаёрова билан учрашди. Шунингдек, бошқа спорт-
чилар билан ҳам мулоқот қилиб, уларга далда бўлиб турди. 
Ғолиблик шоҳсупасига кўтарилишнинг машаққатларини 
енгиб ўтишда ҳаммаслак ва ҳамфикр бўлди.

Ўзбекистон Республикаси Президенти Шавкат 
 Мирзиёев кун тартиби қанчалик тиғиз бўлмасин, мусо-

бақаларни кузатишга вақт топгани, чемпионларга шахсан 
телефон қилиб қутлаб тургани спортчиларимизни янада 
руҳлантириб юборди. Мусобақада иштирок этаётганларни, 
кўп сонли делегациямиз аъзоларини қўя туринг, ТВ экран-
лари, ижтимоий тармоқлар орқали давлат раҳбарининг 
спортчилар билан кечган мулоқотларини кўрган-эшитган-
лар ҳам ҳаяжонланди, беихтиёр киприклари намланди.

Ўзбекистон спортчилари XVII Паралимпия ўйинлари-
да ўз маҳорати, матонати ва шижоатини тўла намоён эт-
ди. Ватанимиз шарафини муносиб ҳимоя қилди. Спортчи-
ларимиз келажакдаги нуфузли мусобақаларда, жумладан, 
2028 йили АҚШнинг Лос-Анжелес шаҳрида бўладиган XVIII 
Паралимпия ўйинларида бундан-да салмоқли натижаларга 
эришиши шубҳасиз.

Ғалабалар ортида 
Янада каттароқ

 Ғалабалар турибди
Эндиликда мамлакатимизда навбатдаги нуфузли 

халқаро мусобақаларда муносиб қатнашиш бўйича за-
рур чора-тадбирлар амалга оширилмоқда. Жумладан, 
Милан-Кортина-2026 қишки Олимпия, Аичи-Нагоя-2026 
ёзги Осиё ва Лос-Анджелес-2028 ёзги Олимпия ўйинла-
рига пухта тайёргарлик кўриш, терма жамоаларга етар-
ли шарт-шароит яратиш ва хориждан малакали мутахас-
сисларни жалб этиш каби масалалар бўйича тинимсиз иш 
олиб борилаётир. Ҳар бир спорт тури бўйича федерация-
лар олдига вазифалар қўйилиб, уларнинг беллашувларга 
тайёргарлик стратегияси юзасидан тақдимотлари кўриб 
чиқилмоқда.

Мисол учун, юртимизда сув спортини ривожлантириш 
чора-тадбирларига қисқача тўхталиш лозим. Бугунги кун-
да жами 148 та, шундан 108 та ёпиқ ва 40 та очиқ сузиш 
ҳавзалари мавжуд. Сузиш ҳавзаларининг жорий ҳолати 
ва улардан самарали фойдаланиш имкониятлари кўздан 
кечирилиб, жами 80 та (53 та ёпиқ ва 27 та очиқ) сузиш 
ҳавзаларини давлат-хусусий шериклик шартлари асосида 
хусусий секторга бериш мумкинлиги аниқланди. Спорт ва-
зирлиги тизимидаги сузиш ҳавзалари билан боғлиқ қийма-
ти 10 миллиард сўмлик жами 2 та давлат-хусусий шерик-
лик лойиҳаси доирасида хусусий шериклар билан битим 
имзоланган.

Яқинда пойтахтимизнинг Яшнобод туманидаги Сув 
спорт турлари бўйича республика олий спорт маҳорати 
мактабидаги сузиш ҳавзаси реконструкция қилиниб, фой-
даланишга топширилди. Давлат дастурлари доирасида 
24,5 миллиард сўм эвазига реконструкция ишларини амал-
га оширган мазкур спорт комплекси янги кўринишга келти-
рилиб, замонавий жиҳозлар билан таъминланди.

Кўп тармоқли ёпиқ спорт мажмуасида халқаро стан-
дартларга жавоб берадиган сузиш, синхрон сузиш, сув по-
лоси каби спорт турлари учун барча шароитлар мавжуд. 
Унда бир вақтнинг ўзида 120 нафар спортчи футбол, бас-
кетбол, волейбол, стол тенниси билан ҳам шуғулланиш им-
конияти яратилган.

Ниҳоясига етган 2024 йилги “Беш ташаббус олимпи-
адаси” доирасидаги спорт мусобақаларида энг оммабоп 
спорт турлари  қамрови 2023 йилги 11 тадан 13 тага, шу-
нингдек, ногиронлиги бўлган шахслар ўртасидаги спорт 
турлари 4 тадан 7 тага етказилди.

Аҳолининг барча қатламларини спортга қизиқтириш 
бўйича 7 ёшдан 70 ёшгача бўлган (11 та ёш тоифаси) жисмо-
ний тайёргарликни баҳолаш тизими жорий этилди. Бунинг 
учун алоҳида электрон платформа ишга туширилиб, 2024 
йил март-июнь ойларида умумтаълим мактаблари, олий ва 
профессионал таълим муассасалари ўқувчи-талабалари-
дан спорт синовлари қабул қилинди.

Спорт билан доимий шуғулланувчилар контингенти-
ни келгуси 2 йилда 1 миллионга етказиш, спорт мактаб-
лари фаолиятини янада жонлантириш бош мақсад қилиб 
белгиланган. Натижада ўтган йилнинг ўзида гуруҳлар-
га спортчиларни қабул қилишнинг минимал, оптимал  
ва максимал миқдорлари белгиланиб, жисмоний тарбия 
билан доимий шуғулланувчилар қамрови 369 мингдан 600 
минг нафарга етказилди.

Азизбек МАҲКАМОВ

ЭЪТИРОФ

– МИЛЛАТ ҒУРУРИ
ЁХУД ЖИСМОНИЙ ТАРБИЯ СОҲАСИДАГИ САРҲИСОБ САРЧАШМАЛАРИ

Умримизнинг яна бир залворли йили 
тарихга айланди. Инсоният эзгу орзулар 
билан навбатдаги довон – XXI аср дастлабки 
чорагининг сўнгги йилига қадам қўйди.


